ޔައުމިއްޔާ

ޢާއްމު ކޮމިޓީގެ 3 ވަނަ ބައްދަލުވުން. (12.04.2010)

ރިޔާސަތުން ވާހަކަދެއްކެވުން:

އަޅުގަނޑުމެން ބައްދަލުކޮށް މަަަަަަަަަޝްވަރާ ކޮށްލުމަށްޓަކައި ބާއްވާ ބައްދަލުވުމެއް. ހުރިހާ ބޭފުޅުންނަށް މަރުޙަބާ ދަންނަވަން. އެންމެ ފުރަތަމަ އަޅުގަނޑު މި ކޮމެޓީގައި ހިމެނިވަޑައިގަންނަވާ މެންބަރުން ދަންނަވާލާނަން. ހުޅުހެންވޭރު ދާއިރާގެ ޢިއްޒަތްތެރި މެންބަރު މޫސާ މަނިކު، ބާރަށު ދާއިރާގެ މެންބަރު މުޙައްމަދު ޝިފާޒު، ދާންދޫ ދާއިރާގެ ޢިއްޒަތްތެރި މެންބަރު މުޙައްމަދު ރިޔާޟު، ތިނަދޫ ދާއިރާގެ ޢިއްޒަތްތެރި މެންބަރު މުޙައްމަދު ޤަސަމް، ތުޅާދޫ ދާއިރާގެ ޢިއްޒަތްތެރި މެންބަރު ނާޒިމް ރަޝާދު، ހިތަދޫ މެދު ދާއިރާގެ މެންބަރު މުޙައްމަދު ރަޝީދު، މެދު ހެންވޭރު ދާއިރާގެ ޢިއްޒަތްތެރި މެންބަރު ޢަލީ ޢާޒިމް، ވެލިދޫ ދާއިރާގެ މެންބަރު ޢަލީ މުޙައްމަދު، ތުލުސްދޫ ދާއިރާގެ ޢިއްޒަތްތެރި މެންބަރު ރޮަޒައިނާ އާދަމް، ގެމަނަފުށީ ދާއިރާގެ ޢިއްޒަތްތެރި މެންބަރު އިލްހާމް އަޙްމަދު އަދި އަޅުގަނޑު ޢަބްދުލްޢަޒީޒު ޖަމާލު އަބޫބަކުރު، މާވަށު ދާއިރާގެ މެންބަރު. އާދެ، އަޅުގަނޑުމެން ތި ބޭފުޅުންނަށް ދަންނަވާލީ ރައްޔިތުންގެ މަޖިލީހުގެ ޢިއްޒަތްތެރި މެންބަރުންނަށް ބޭނުންފުޅުވާ ކަންކަން ހަމަޖައްސައިދިނުމުގައި ޒިންމާދާރު ވާ ކޮމެޓީ އަކީ ޢާއްމު ކޮމެޓީ ކަމަށް ވާތީ އެ ބޭފުޅުންނަށް ޞިއްޙީ ޚިދުމަތް ލިބިގަތުމުގައި އައި.ޖީ.އެމް.އެޗުން ދެއްވޭނެ އިމްތިޔާޒުތަކަކާއި އެހީތެރިކަމުގެ ގަވާއިދުތައް ބައްލަވާ އެ ބޭފުޅުން ކުރައްވާ ސުވާލުތަކަށް ތި ބޭފުޅުން ޖަވާބުދާރީ ވެ ވަޑައިގަތުމަށް އެ ބޭފުޅުންގެ ފަރާތްޕުޅުން ދެއްވޭނެ އެހީތެރިކަމަކީ ކޮބައިތޯ ވެސް އަޅުގަނޑުމެންނަށް ވިދާޅުވެ ދެއްވުން. މި ކަމާ ގުޅޭ ގޮތުން އަޅުގަނޑުމެން މެންބަރުންނަށް ހަމަ ވަކިވަކި ކޮންމެ މެންބަރަކަށް ފެނިވަޑައިގަންނަވާ ސުވާލެއް ކުރައްވާ މަޢުލޫމާތު ހޯއްދަވާނެ. އެހެންވީމާ، އޭގެ ކުރިން އަޅުގަނޑު ތި ބޭފުޅުންނަށް ފުރުޞަތު އަރުވަން އައި.ޖީ.އެމް.އެޗުގެ ބޭފުޅުންނަށް އިނގޭތޯ ވަރަށް ބޮޑަށް މަރުޙަބާ ދަންނަވަން. 
އައި.ޖީ.އެމް.އެޗުގެ ޒިންމާދާރު އިސްވެރިޔާ ޑޮކްޓަރު އަޙްމަދު އަޝްރަފު ޢަލީ ވާހަކަދެއްކެވުން:

އައްސަލާމްޢަލައިކުމް. އަޅުގަނޑަކީ ޑޮކްޓަރ އަޝްރަފު އިނގޭތޯ. މިހާރު ސިވިލް ސާރވިސް ކޮމިޝަނުން ވަގުތީ ގޮތުން ޒިންމާދާރު އިސްވެރިއަކު ހަމަޖައްސާފައި މިވަނީ އަޅުގަނޑު. އައި.ޖީ.އެމް.އެޗާ ހަވާލުވެގެން މި ގޮތުން މިހިރީ. ދެން ތި ވިދާޅުވި ކަންތައްތައްތަކާ ގުޅިގެން އަޅުގަނޑު ދަންނަވާނީ އަޅުގަނޑުމެން އައި.ޖީ.އެމް.އެޗަކީ މި ދުވަސްކޮޅު ވަރަށް ހަލަބޮލި ވަރަށް ބިޒީކޮށް ހުރިހާ ކަންތައްތަކެއް ވެސް މި ދަނީ އިނގޭތޯ. ދެން އެހެންނަމަވެސް ތިޔަ ބޭފުޅުންގެ ތި ރިކުއެސްޓަށް އަޅުގަނޑުމެން ވަރަށް ކީކޭ ދަންނަވާނީ ކޯލުތައް އެޓެންޑުކޮށް ފަސޭހަ ގޮތެއްގައި ކަންތައްތައް ހަމަޖައްސާ ދެވޭތޯ އަޅުގަނޑުމެން މަސައްކަތް ކުރާނަން އިނގޭތޯ. ޑޮކްޓަރަށް ދެއްކުމާއި، އެޑްމިޓު ކުރުމާ އެ ކަހަލަ ކަންތައްތައް. އެކަމަކު އަޅުގަނޑުމެންގެ ދަތިތަކެއް އެބަހުރި އިނގޭތޯ މި ދުވަސްކޮޅު ވީމަ ހުންނާނެ ދެން އަދި. އެހެންނަމަވެސް ހެލްތު ކޯޕަރޭޝަން މިހާރު ފޯމުވެއްޖެ. ހެލްތު ކޯޕަރޭޝަނުގެ ދަށުން މަސައްކަތް ފެށިގެން ވަކި ދުވަސްކޮޅެއް ނަގާނެ އަދި މުޅިން ހަމައަކަށް އެޅެން. ހަމައަކަށް އެޅުނީމަ އަޅުގަނޑަށް ހީވަނީ ވަރަށް ފުރިހަމަކޮށް އެ ކަންތައްތައް ހަމަޖައްސައިދެވޭނެ ކަމަށް އަޅުގަނޑުމެން ޤަބޫލުކުރަނީ އިނގޭތޯ. 
އައި.ޖީ.އެމް.އެޗުގެ އެސިސްޓެންޓު ޑިރެކްޓަރ ރަމްލާ ޙަސަން ވާހަކަދެއްކެވުން:

އަޅުގަނޑަކީ އެސިސްޓެންޓު ޑިރެކްޓަރ ރަމްލާ ހަސަން ކަސްޓަމަރ ރިލޭޝަންގެ އިންޗާރޖަކަށް ހުންނަނީ މިހާރު އަޅުގަނޑު އިނގޭތޯ. ދެން މިހާރު ވެސް އަޅުގަނޑުމެންނަށް ވެވުނު ވަރަކުން އަޅުގަނޑުމެން ހަމަ ތިޔަ ބޭފުޅުންނަށް އެހީތެރިކަން ފޯރުކޮށްދެމުން މިދަނީ. އެހެންނަމަވެސް އެދިވަޑައިގަންނަވާ ހުރިހާ ފަހަރަކު އަޅުގަނޑުމެންނަށް އެދިވަޑައިގަންނަވާ ގޮތުގެ މަތީން ކަންތައްތައް ހަމަޖައްސާ ދެވޭކަށެއްނޯވެ އަޅުގަނޑުމެންނަށް ދިމާވާ ދަތިތަކުގެ ސަބަބުން. ދެން އަޅުގަނޑުމެން އޮންނާނެ މި ކޮޅަށް ފޯމަކާ އެއްޗެހި ވެސް ފޮނުވާލާފައި. މިއަދާ ހަމައަށް ވެސް އަޅުގަނޑުމެންނަށް މި ތަނުން އެ ފޯމް ފުރާފަކާ ނުލިބޭ އިނގޭތޯ. އެއީ ވެސް އަޅުގަނޑުމެންނަށް ދަތިތަކެއް ދިމާވާ ކަމެއް. އެހެންވީމާ، އަޅުގަނޑުމެންނަށް ތި ބޭފުޅުން އަޅުގަނޑުމެންގެ ފަރާތުން ސަރވިސް ބޭނުންފުޅު ވާ ގޮތަށް އަޅުގަނޑުމެން ވެސް ބޭނުންވޭ އެ ފޯމާ އެއްޗެހި ވެސް ތި ބޭފުޅުން ފުރާފައި އަޅުގަނޑުމެންނާ ހަމައަށް ފޯރުކޮށްދިނުން. އަޅުގަނޑުމެންގެ ވަރަށް ބޮޑު ރިކުއެސްޓެއް. އޭގެއިން އަޅުގަނޑުމެންނަށް ދަތިތަކެއް ލިބޭތީ އާ ވެސް އެކީގައި. ދެން 2009 ގައި ކޮންމެސް ހިސާބެއްގައި އެ ފޯމު މި ކޮޅަށް ފޮނުވާފައި ވަނީ. އެ ފޯމު ދެން އެކަމަކު މިއަދާ ހަމައަށް ވެސް އަޅުގަނޑުމެން ތަފާތު ފަހަރުތަކުގެ މަތީން އަޅުގަނޑުމެން އެ ފޯމުގެ ވާހަކަ ދައްކާވެސް ހެދިން. އެހެންނަމަވެސް މިއަދާ ހަމައަށް އަދިވެސް އަޅުގަނޑުމެންނަކަށް އެ ފޯމު ފުރާފައި އެ ފޯމުތަކެއް ވެސް ނުލިބޭ އަޅުގަނޑުމެންނަކަށެއް އިނގޭތޯ. އެހެންވީމާ، އެއީ އަޅުގަނޑުމެންނަށް ހަމަ ވަރަށް މުހިއްމު އެއްޗެއް. އެ ފޯމުތަކަކީ.
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ރަމްލާ. މުޙައްމަދު ސަޢީދު އެއްޗެއް ވިދާޅުވާން ބޭނުންފުޅިއްޔާ.

އައި.ޖީ.އެމް.އެޗުގެ އެސިސްޓަންސް އެންޑު ސަޕޯޓިންގ ސަރވިސަސްގެ ޑެޕިޔުޓީ ޑައިރެކްޓަރ މުޙައްމަދު ސަޢީދު ވާހަކަދެއްކެވުން:
އަޅުގަނޑުގެ ނަމަކީ މުޙައްމަދު ސަޢީދު. އަޅުގަނޑަކީ އައި.ޖީ.އެމް.އެޗްގެ އެސިސްޓަންސް އެންޑު ސަޕޯޓިންގ ސަރވިސަސްގެ ޑެޕިޔުޓީ ޑައިރެކްޓަރ. އޭގެއިތުރުން ކަސްޓަމަރ ރިލޭޝަންސް އަދި ޢާއްމުކޮށް ހުރިހާ ރައްޔިތުންގެ މަޖިލީސް މެންބަރުންނާއި ކެބިނެޓު މިނިސްޓަރުން އަދި އޭގެއިތުރުން ރައީސުލްޖުމްހޫރިއްޔާ ޑޮކްޓަރަށް ދެއްކުމުގެ ކަންތައްތަކުގައި ވެލްކަމް ކިޔަން ހުންނަނީ އަޅުގަނޑު. އަޅުގަނޑު ދަންނަވާނީ މިހާރު އައި.ޖީ.އެމް.އެޗުގައި މިހާރު މަސައްކަތް ކުރައްވާ ޑޮކްޓަރުންގެ މަދުކަމާއި އަދި އަޅުގަނޑުމެންގެ ތެރެއިން ޢިއްޒަތްތެރި ބައެއް މެންބަރުން އެދިވަޑައިގަންނަވާލެއް ތަންކޮޅެއް މިސާލަކަށް ދަންނަވާ ކަމަށް ވަންޏާ ޑޮކްޓަރ ޝާނަށް އެދިވަޑައިގެންފާނެ 3 ނަންބަރަށް. އިނގޭތޯ. 3 ނަންބަރަށް އެދިވަޑައިގަންނަވާއިރު އަޅުގަނޑުމެންނަށް ޑޮކްޓަރ ޝާނަށް މި ދޫކުރައްވަނީ 10 ނަންބަރު. އެއީ ފޯނަށް 5 . އެޕޮައިންޓުމަންޓަށް އަދި އޭގެއިތުރުން ވަޑައިގެން ތިއްބަވާ މީހުންނަށް 5. ހަމަ ޕްލަސް އޭގެއިތުރުން ޙަޤީޤަތުގައި އަޅުގަނޑުމެންނަށް ދިމާވާ އެންމެ ބޮޑު މައްސަލައަކީ ވަކި ޑޮކްޓަރެއް ޚިޔާލު ކުރައްވާފައި ވިދާޅުވާކަން. އަޅުގަނޑުމެންނަށް މިސާލަކަށް ކަށީގެ މީހަކަށް ދައްކަން ބޭނުންފުޅު ކަމަށް ވަނީ ވިއްޔާ ކަށީގެ މީހަކަށް ދެއްކުމުގެ ހުރިހާ އިންތިޒާމެއް އަޅުގަނޑުމެންނަށް ހަމަޖައްސައިދެއްވިދާނެ. ވަކި ޑޮކްޓަރެއް ވިދާޅުވީމާ އެ އަންނަ އުނދަގޫތަކެއް އަންނަނީ. އެކަކަށްވުރެ ގިނަވެއްޖެ ކަމަށް ވަންޏާ. އެހެންވީމާ، އަޅުގަނޑުމެން އިރާދަކުރެއްވިއްޔާ މި ތިބީ ހަމަ ރައްޔިތުންގެ މަޖިލީސް މެންބަރުންނަށް އަޅުގަނޑުމެން އައި.ޖީ.އެމް.އެޗުން މިހާރު ދެވެން ހުރި ޚިދުމަތެއް ދެވެން އޮތް އެންމެ ބޮޑަށް އެއްބާރުލުން ދީ ތި ބޭފުޅުންނަށް އަޅުގަނޑުމެންގެ ފަރާތުން ހަމަ ވަރަށް ބޮޑަށް މަރުޙަބާ ކިޔަން އަޅުގަނޑުމެން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ދެން ތި ބޭފުޅުންގެ އަރިހުން މަޢުލޫމާތު ސާފުކުރަން އެދިވަޑައިގަންނަވާ މެންބަރުންނަށް ފުރުޞަތު އަރުވާނަން. އެންމެ ފުރަތަމަ ރިޔާޟު.

ދާންދޫ ދާއިރާގެ މެންބަރު މުޙައްމަދު ރިޔާޟު ވާހަކަދެއްކެވުން:
ޝުކުރިއްޔާ މުޤައްރިރު. އައި.ޖީ.އެމް.އެޗުން ވަޑައިގެން ތިއްބެވި އެ ބޭފުޅުންގެ ވާހަކަފުޅުން އަޅުގަނޑުމެންނަށް މި އެނގުނީ ޙަޤީޤަތުގައި ރައްޔިތުންގެ މަޖިލީހުގެ މެންބަރުން ފުރާފައި އެ ހޮސްޕިޓަލަށް ހަވާލު ކުރަންޖެހޭ ފޯމެއް މިހާތަނަށް އައި އިރުވެސް ހަވާލު ނުކުރާކަން. ތަކުރާރުކޮށް މި ކޮމެޓީން ވެސް ދަންނަވައިގެން ރައްޔިތުންގެ މަޖިލީހުން އެ ފޯމު ދެ ފަހަރެއްގެ މަތިން ފުރަން ފޮނުވިއްޖެ ކަމަށް އަޅުގަނޑު ޤަބޫލުކުރަން. މީގައި ދެންމެ ވިދާޅުވި ގޮތަށް ހަމަ އަޅުގަނޑަށް އެނގޭ ދަތިތަކެއް ހުންނާނެކަން. ރައްޔިތުންގެ މަޖިލީހުގެ މެންބަރަކު ތިން ހަތަރު އެއް ޑޮކްޓަރެއްގެ ނަންބަރު ހޯދަން އެދިއްޖިއްޔާ. އަޅުގަނޑުމެން މިތާ އިންޝުއަރެންސް ޕެކޭޖެއް އެބަ އިނދޭ، މެންބަރާއި އަދި މެންބަރުންގެ އަނބިކަބަލުން އަދި ދަރިން. އެ ނޫން އެހެން މީހަކަށް ޑޮކްޓަރަށް އެ މެންބަރު ލައްވާ ދެއްކެންޖެހޭނެ ކަމަކަށް އަޅުގަނޑު ވެސް ޤަބޫލެއް ނުކުރަން. އެހެންވީމާ، މުޤައްރިރު އަރިހުން އަޅުގަނޑު ފުރަތަމަ އެދެނީ މިއަދު އަޅުގަނޑުމެން މަޖިލީސް މެންބަރުން ކުރަންޖެހޭ ކަންތައްތައް އަޅުގަނޑުމެންގެ ޒިންމާ ފުރަތަމަ އަދާކޮށްފައި އައި.ޖީ.އެމް.އެޗާ ހަވާލުކޮށްފައި ދެން އަޅުގަނޑުމެން ހިނގާށޭ ވާހަކަ ދައްކަން. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
ޝުކުރިއްޔާ އެންމެ ފުރަތަމަ ވެސް ތި ބޭފުޅުން ވަޑައިގެން ދެއްވީތީވެ. އަދި ޑޮކްޓަރުންނާ ނަރުހުންނާ ވަރަށް ދަތިކޮށް އޮތް ތަނެއްގައި މަސައްކަތް ކުރަމުން ގެންދަވާ އިރުގައި ފުރުޞަތު ހޯދުމަށް އަޅުގަނޑުމެން އެދޭ އެދުންތަކަށް މިހާތަނަށް ހަމަގައިމު ވެސް އަޅުގަނޑަށް އަދި މި ސަރުކާރުގައި ވެސް ކުރީ ސަރުކާރުގައި ވެސް ޚާއްޞަކޮށް ސަޢީދުމެން ކައިރީ ބުނެގެން ވަރަށް ގިނަ ކަންކަން ހަމަޖައްސާ ދެއްވާ. އެއީ މެންބަރެއް ވިޔަސް ނުވިޔަސް އިނގޭތޯ. ދެން މިއަދު އަޅުގަނޑުމެން މީގެ ކުރީގައި މި ކޮމެޓީގައި އަޅުގަނޑު ވެސް ޗެއަރ ކުރިން. އޭރުގަ އަޅުގަނޑުމެންނަށް ހަމަ ކޮމެޓީގެ މެންބަރުން މި ދެންނެވީ މަޖިލީހުގެ މެންބަރުންގެ ފަރާތުން އެ ޝަކުވާ އާދޭ. އޭގަ އެބަ އޮތް ދެ މައްސަލަ އެއް. އެއް ކަމަކީ ވަކި ރައްޔިތުންގެ މަޖިލީހުގެ މެންބަރަކަށް ވެގެން އަޅުގަނޑުމެންނަށް ކޮންމެހެން ތަނެއް ދޭންވީކީ އެއް ނޫން. އަޅުގަނޑުމެންނަކީ ރައްޔިތުން ތަމްސީލު ކުރާ ބައެއް. އެކަން އެނގިވަޑައިގަންނަވާނެ އަޅުގަނޑުމެން މި ތިބެނީ ހަފްތާއެއްގެ ތެރޭގައި 4 ދުވަހު މިތަނުގައި ތާށި ވެފައި މި ތިބެނީ. އަޅުގަނޑުމެން އަދި މިތަނުގައި ތިއްބަސް އަޅުގަނޑުމެންގެ އަނބިދަރިންނާއި ޢާއިލާ ވެސް އެބަ އުޅޭ. އަޅުގަނޑުމެން މި ތަނުން ގޮސްފިއްޔާ ވޯޓަކަށް ނުވަތަ ދައްކަންޖެހޭ ވާހަކައަކަށް އޭގެ ތާށިތަކެއް އަންނާނެ. ހަމަ އެވެސް އަޅުގަނޑު ޤަބޫލުކުރާ ގޮތުގައި ރައްޔިތުންގެ ދިފާޢުގައި އަޅުގަނޑުމެން ކުރާ މަަސައްކަތް. އެހެންވީމާ، ކުރިޔާލާ އަންގައިގެން ވަގުތެއް އެނގިގެން ގަޑި އިނގެންޏާ ކޮންމެ މީހަކު ވެސް އެ މީހެއްގެ ދަރިފުޅު ނުވަތަ އަނބިމީހާ ގޮވައިގެން ގޮސް ޑޮކްޓަރަށް ދެއްކުމުގައި އެ މީހެއްގެ ހަމަ ބައިވެރިވުން ވަރަށް ބޮޑަށް އޮންނާނެކަން އެނގިވަޑައިގަންނަވާނެ. ފަހަރެއްގައި ވެސް ރައްޔިތުންގެ މަޖިލީހުގެ މެންބަރުންނަށް ވެގެން އަޅުގަނޑުމެން ވަރަށް މަތިހަށި ނަގާފައި އެ ތަނަށް ދާކަށް ނޫން މި ވާހަކަ މި ދެކެވެނީ. ދެން އަޅުގަނޑު މިދިޔަ ދައުރުގައި މި ކޮމެޓީގައި ހަމަ އަޅުގަނޑުމެން ހަމަ މި ތިއްބެވީ މިދިޔަ ދައުރުގައި ވެސް ތިއްބެވި ބޭފުޅުން. އަޅުގަނޑުމެން ވަރަށް ގިނަ ފަހަރު އިންޝުއަރެންސް މީހުންނާ ކަންތައްތައް އޮންނަ ގޮތުން އިންޝުއަރެންސް އަޅުގަނޑުމެންނަށް ދީފައި އޮންނަ އިންޝުއަރެންސް ޕެކެޖާ، އިންޝުއަރެންސް ކޮށްދީފައި އޮންނަނީ އެލައިޑުގެ ފަރާތުން. އެލައިޑާއި ހޮސްޕިޓަލާ ވެސް ވާހަކަ ދައްކައިގެން ގޮތެއް ހަދައިދޭން ބުނެފި. އެހެންނޫނިއްޔާ މި ވާ ގޮތަކީ އަޅުގަނޑުމެން ތަމްސީލުކުރަން ތިބި ދާއިރާގައި ރައްޔިތުންތަކެއް ކިޔުގައި ތިއްބާ އަޅުގަނޑުމެންނަށް ވަރަށް ބާރަށް ގޮސް ހޮސްޕިޓަލަށް ވަދެގެން ދިޔައިމާ އެ މީހުންގެ ކުރިމަތީގައި އަޅުގަނޑުމެންގެ އަގު ވެސް ވެއްޓިގެން ދާނެ. މި ނޫން ގޮތަކަށް މިކަން ނިމެން ޖެހޭ. އެއީ އެއް ކަންތައް. އަނެއް ކަމަކީ މިސާލަކަށް އަޅުގަނޑު އަޅުގަނޑަށް ދެއްކޭނީ އަޅުގަނޑުމެންނަށް މި ތަނުން އިންޝުއަރެންސް ދީފައި މި އިންނަނީ ދަރިންނަށާއި، 18 އަހަރު ނުވާ ދަރިންނަށާއި ދެން އަނބިމީހާއަށާއި ނުވަތަ އަނބިންނަށާއި، ފިރިންނަށާ. އެ ގޮތަށް ދީފައި މި އޮންނަނީ. އެކަމަކު އަޅުގަނޑު މިސާލަކަށް ހުޅުހެންވޭރު ދާއިރާގެ މީހަކު ގޮވައިގެން ގޮސްފައި ހަމަ ހޮސްޕިޓަލުގައި ތިބި މުވައްޒިފުންނާ ޒުވާބުކޮށް ދެއްކެންޖެހޭނޭ މި އުސޫލެއް އަޅުގަނޑުމެންނަށް ގެންގުޅެވިގެން ނުވާނެ. އެއީ މަޖިލީސްގެ މެންބަރުންނަށް ހަމައެކަނި ދީފައި އޮންނަ ޢިނާޔަތެއް ކަމަށް ވަނީ. އެކަން އެ ގޮތަށް ބޭއްވޭނެ ގޮތެއް ހަަމަޖެހުނިއްޔާ ރަނގަޅީ. ދެން އެނގިވަޑައިގަންނަވާނެ މިއަދު ވަރަށް ވާދަވެރިކޮށް މި އޮތީ ރާއްޖޭގެ ސިޔާސީ މަސްރަހު މި ވަގުތު އޮތީ. އެހެންވީމާ، ވާ ގޮތަކީ މިސާލަކަށް ސަރުކާރު ހިންގަވަން ތިއްބަވާ ބޭފުޅުންނަށް ހީފުޅު ވެދާނެ ޑީ.އާރު.ޕީ މީހަކު ގޮސްފިއްޔާ އެ ބޭފުޅަކަށް ފުރުޞަތު ދީގެން ނުވާނޭ. އެ އުސޫލު ހޮސްޕިޓަލުގައި ގެންގުޅުއްވައިގެން ނުވާނެ. ހަމަ ދެ ފަރާތަށް ހަމަހަމައަށް. އަދި ހަމަ އެބަ ވާހަކަ ދެކޭވޭ ސިވިލް ސަރވިސްގެ ތެރޭގައި ތިބި ބައެއް މީހުން ފޭވަރ ކުރެޔޭ ޑީ.އާރު.ޕީ އަށް. އަޅުގަނޑު ޤަބޫލުކުރާ ކަމެއް ނޫން އަސްލު އެއީ އަކީ އިނގޭތޯ. މި ސަރުކާރުގައި ސިވިލް ސަރވިސްގައި ވެސް ހުރިހާ މީހުން ކަންތައްތައް ކުރަނީ ވަރަށް ހަމަހަމަކޮށް ކަމަށް އަޅުގަނޑު ބަލައިގެން މި އުޅެނީ. އެކަމަކު މި ދެންނެވި ގޮތަށް އަޅުގަނޑުމެންނަށް ކަންކަން ނުލިބި ކިޔު ދިގުވެގެން ކިޔުގައި ތިބެން ޖެހުނީމަ އަޅުގަނޑުމެންނާ ހަމައަށް އެބަ އާދޭ ވަރަށް ގިނަ މީހުންގެ ޝަކުވާ. އެ ތަނުގައި ތިއްބާ އެ ވަގުތު ވެސް އަންނާނެ. އެހެންވެއްޖިއްޔާ ވާ ގޮތަކީ ކޮބާ ކަލޭމެންނަށް ހުރިހާ ކަމެއް ރަނގަޅޭ. ކަލޭމެންނަށް ހުރިހާ ކަމެއް ވެއޭ. އަހަރުމެން މި ތިބީ އޭ. މި ޝަކުވާ ނުވާނޭ އަޅުގަނޑުމެންނަށް ކުރީބައިގައި ވަގުތު އެނގިގެން ސީދާ ވަގުތަށް އެ ތަނަށް ދެވޭ ގޮތެއް ވަންޏާ. އެއީ ޝަކުވާ އަކީ. އެހެނެއްނޫން އެކްސިޑެންޓެއް ދިމާވެގެން ގެންދަން ޖެހިއްޖިއްޔާ ހަމަ އެ ތަނުން ވަގުތުން އެހީތެރިކަމެއް ލިބޭނެ ގޮތެއް ކޮންމެވެސް ވަރަކަށް އޮތުން ރަނގަޅު ވާނެ. އަޅުގަނޑު ހަމަ ފާހަގަކުރަން މިހާތަނަށް ސަޢީދުމެން އަޅުގަނޑުމެން ދަންނަ މީހަކާ ދިމާ ވެއްޖިއްޔާ އެކަން އޮވޭ. އެހެންނޫނިއްޔާ ހަމަ އަނެންހެން ދަންނަވާނީ ހަމަ އަޅާލާ ސަރުކާރުގެ ވަރަށް މަދު އޮފީހެއް މިހާރު ހުރީ، ރައްޔިތުންގެ މަޖިލީސް މެންބަރުންނަށް އަޅާލާ. އަޅުގަނޑު ހަމަ ފާހަގަކުރަން. އެހެންނޫނީ އަޅުގަނޑުމެން ކުރީގަވެސް އޮންނާނެ ގަވާއިދެއް. ސަރުކާރުން ޚިދުމަތް ދިނުމުގައި އެއަރޕޯޓު ކަހަލަ އެހެންކަހަލަ ތަންތަނުން ދިނުމުގައި އަޅުގަނޑުމެންނަށް ފުރުޞަތުތަކެއް ދޭށޭ. ދެން އެ ވިދާޅުވީ މި ތަނުން އަޅުގަނޑުމެން ފުރަންޖެހޭ ފޯމްތަކެއް ނުފުރާ އޮތް ވާހަކަ. އަޅުގަނޑުމެން މި ކޮމެޓީން ޔަޤީންކަން ތިޔަ ބޭފުޅުންނަށް އަރުވަން އަޅުގަނޑުމެން މަސައްކަތް ކޮށްގެން ކޮމެޓީން ފުރަންޖެހޭ ފޯމުތައް ކޮމެޓީ މެންބަރުން ލައްވާ ފުރުވައިގެން ތިޔަ ބޭފުޅުންނާ ހަމައަށް ފޮނުވާނަން. މެންބަރުން ގޮތުގައި ތިޔަ ބޭފުޅުންނަށް އެނގިވަޑައިގަންނަވާ ބަޔަކަށް އެހީތެރިކަމެއް ދިނަސް އަޅުގަނޑުމެން ވެސް އޮންނަން ޖެހޭ ޤާނޫނީ އުސޫލުތަކެއްގެ ތެރެއިން ދިޔައިމާ އެކަން ކޮށްދިނުމަށް ބާރު އެޅުމަށް އަޅުގަނޑު ދަންނަވަން. އެހެންނޫނީ މުޅި އެތި އެހެން ގޮތަކަށް ބަދަލުވެގެން ދާނެ. އޭގެ ބަދުނާމު އަޅުގަނޑުމެން މެންބަރުންނަށް ލިބޭނެތީވެ ދަންނަވާލީ. އަދިވެސް އެއްފަހަރު ތި ބޭފުޅުން ކުރައްވާ މަސައްކަތަށް ހަމަ ވަރަށް ޝުކުރު ދަންނަވަން. އިރާދަކުރެއްވިއްޔާ އަޅުގަނޑުމެން ތި ބޭފުޅުންނާ ބައިވެރިވެގެން ރަނގަޅަށް ކަންކަން ކުރުމުގައި ހަމަ ވާނަން. ދެން ނިންމާލަމުން ދަންނަވާލަން އޮތީ ރައްޔިތުންގެ މަޖިލީހުން އަޅުގަނޑުމެން ކޮން ކަމެއްތޯ މިހާރު ހޮސްޕިޓަލު އައި.ޖީ.އެމް.އެޗު ހިންގުމަށްޓަކާ ކޮށްދޭންވީ އަޅުގަނޑުމެން.

އައި.ޖީ.އެމް.އެޗުގެ އެސިސްޓެންޓު ޑިރެކްޓަރ ރަމްލާ ޙަސަން ވާހަކަދެއްކެވުން:

މިހާރު ވާ ގޮތަކީ އަޅުގަނޑުމެންނަކަށް ވެސް އަދި އަޅުގަނޑަކަށް ވެސް އަޅުގަނޑު ސޮރީ.....

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ މޫސާ މަނިކު. އިނގޭތޯ. އަޅުގަނޑު އަދި އިލްހާމަށް ފުރުޞަތު އަރުވާފައި އޭގެ ފަހުން ރަމްލާ އަށް ފުރުޞަތު އަރުވާނަން. 

ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:

ޝުކުރިއްޔާ މުޤައްރިރު. ޑޮކްޓަރު އަޙްމަދު އަޝްރަފް ޢަލީ އާއި މުޙައްމަދު ސަޢީދާއި އަލްފާޟިލް ރަމްލާ ޙަސަން ވަޑައިގެން ދެއްވީތީ އަޅުގަނޑުމެންގެ ކޮމެޓީގެ ފަރާތުން އަޅުގަނޑުމެން ނުހަނު އިޚުލާޞްތެރިކަމާ އެކު ޝުކުރު ދަންނަވަން. ތި ބޭފުޅުން ކުރައްވާ މަސައްކަތަކީ ހަމަ ގައިމު ވެސް އަޅުގަނޑުމެން ދިވެހިރާއްޖޭގެ ރައްޔިތުން އެކަމާ މެދު ފަހުރުވެރިވާ މަސައްކަތްތަކެއް. މި ޤައުމުގައި ތި ބޭފުޅުން ކޮށްދެއްވާ މަސައްކަތްތައް އަޅުގަނޑުމެން އެޕްރިޝިއޭޓު ކުރަނީ ހަމަ ހިތުގެ ރުހުމާ ހަމަ ހިތްހަމަ ޖެހުމާ އެއްކޮށް. މީގައި އަޅުގަނޑު ބޭނުން ސުވާލެއް ވެސް ކޮށްލަން. މި ސުވާލަކީ ހޮސްޕިޓަލު ނުވަތަ އައި.ޖީ.އެމް.އެޗުން އަޅުގަނޑުމެންނަށް ރައްޔިތުން މަޖިލީސް މެންބަރުންނަށް ނުވަތަ އަނބިއަނބިކަނބަލުންނަށް ނުވަތަ ދަރިންނަށް އެއްވެސް ކަހަލަ އެހީތެރިކަމެއް ފޯރުކޮށްދެއްވަން ޖެހޭތޯ؟ ނުޖެހޭތޯ؟ އެއީ ފުރަތަމަ ސުވާލަކީ. ދެއްވަންޖެހޭ ކަމުގައި ވަނީ ނަމަ އަޅުގަނޑަށް ރަނގަޅީ އެ އޮންނަ ޕްރޮސީޖަރ ތެރެއިން ލިބޭނެ ގޮތެއް ފަހި ކޮށްދެއްވުން. އެހެން ދަންނަވާލަން ޖެހެނީ އަޅުގަނޑަށް ހަމަ ގައިމު ވެސް ކުރީގެ ގަވާއިދުން އަޅުގަނޑުމެންނަށް ޔަޤީންކަން އޮވޭ ހޮސްޕިޓަލުން ޚިދުމަތްތަކެއް ދެއްވަން ޖެހޭކަން ކޮންމެވެސް އުސޫލެއްގެ ދަށުން. ދެން މީގައި އަޅުގަނޑުމެން ހިތާމަ ކުރަންޖެހޭ ކަމަކީ އަޅުގަނޑު ވެސް ޤަބޫލުކުރަން ހަމަ ޢާއްމު މީހެކޭ އަޅުގަނޑުމެންނާ އެއްވަރަށް މަސައްކަތް ކުރެއްވީމާ ރަނގަޅު ވާނެ. އެކަމަކު އަޅުގަނޑުމެންނަކީ ރައްޔިތުންގެ މަޖިލީހުގެ މެންބަރުންނަށް ވެފައި އެ ތަނަށް ގޮސް އެ ތަނުގެ ކުދިންނާ ވާހަކަ ދައްކާ އެ ކުއްޖަކަށް ވެސް ނޭނގޭ. ބައެއް ބޭފުޅުންނަށް ނޭނގޭނެ. ދެން މި ތަނުގައި ވަރަށް ޓީ.ވީން ފެންނަ މޫނެއް ވެއްޖިއްޔާ އެނގިދާނެ. އެހެން ނޫނިއްޔާ ނޭނގޭ ރައްޔިތުންގެ މަޖިލީސްގެ މެންބަރެއް ކަމެއް ވެސް. ދެން ވަރަށް ފާޑަކަށް ވާހަކަ ދައްކާނީ. ވަރަށް އުނދަގޫ މަރުޙަލާގައި އެ ކަންތައްތައް ދަނީ. އެހެންވީމާ، އެ އޮންނަ ޕްރޮސީޖަރ އަކުން އަޅުގަނޑުމެންނަށް ކޮންމެވެސް ވަރަކަށް ފަސޭހަ އުސޫލުތަކެއް ހަމަޖެހިގެންދާނެ ކަމަށް އަޅުގަނޑު ޤަބޫލުކުރަން. ދެން ފާހަގަކޮށްލަން ބޭނުންވަނީ މީގެ ކުރީގައި ވެސް ތި ބޭފުޅުން ހަމަ ގައިމު ވެސް އަޅުގަނޑު 2008ގެ ހިސާބުގައި ހަމަ ގައިމު ވެސް އެއީ ދެން އަޅުގަނޑަށް ޔަޤީންވާ ހިސާބު. މިދިޔަ އަހަރު ވެސް ނުލިބޭ އެ ޚިދުމަތެއް. 2008 ހިސާބުގައި އަޅުގަނޑަށް އެނގެނީ ރައްޔިތުންގެ މަޖިލީސް މެންބަރުން ވަޑައިގަތީމާ އެ އޮންނަ އުސޫލަކުން އެ އޮންނަ ޚިދުމަތްތަކެއް ތި ބޭފުޅުންގެ ތި އޮންނަ ޕްރޮސީޖަރ ތެރެއިން ހަމަ ލިބެމުން ދާކަން. އެކަމަކު މިއަދު ނުލިބޭތީ އަޅުގަނޑު ވަރަށް ހިތާމަ ކުރަން. އެހެންވީމާ، އަޅުގަނޑު ޤަބޫލުކުރާ ހިތްވަނީ އަޅުގަނޑުމެން ތި ވިދާޅުވާ ފޯމުތައް ފުރާ ނިމުމަށްފަހުގައި އެ އޮންނަ ވިދާޅުވާ އުސޫލެއްގެ ދަށުން އަޅުގަނޑުމެން ވެސް ޤަބޫލުކުރަން އުނދަގޫތަކެއް އެބައުޅޭ. ކުއްލިޔަކަށް ޑޮކްޓަރ ޝާންގެ ނަންބަރެއް ދެއްވާށޭ. އެއީ ކުރެވޭނެ ކަމެއް ނޫން. އެކަމަށް ދުރާލާ އެއީ ވެސް އޮންނަ އުސޫލެއްގެ ދަށުން އެ ކަންތައް ކުރަން އުޅެނީ ކަމަށް ވަންޏާ އަޅުގަނޑަށް ހީވަނީ ޑޮކްޓަރ ޝާނަށް ނަންބަރެއް ނޫން އެހެން ބޭފުޅުންނަށް ވެސް ހަމަޖެހޭނެހެން. މާ ދަތި ކަމަކަށް ނުވެދާނެހެން. އަޅުގަނޑު ވެސް ޤަބޫލު ކުރަން މާދަމާ ޑޮކްޓަރ ޝާނަށް ނަންބަރެއް ދެއްވާށޭ ބުނީމަ އެއީކީ ހަމަޖެހޭ އުސޫލެއް ވެސް ނޫން. ދެން އަޅުގަނޑު ވެސް ޤަބޫލުކުރާ ހިތްވަނީ މީގައި އަޅުގަނޑުމެން ޢާއިލާ މީހުންނާއި، ރައްޓެހިންނާ ހުރިހާ މީހުންގެ ނަންތަކެއް ފޮނުވައިގެން ޑޮކްޓަރަށް ދެއްކުމަކީ އެއީ ކުރެވޭނެ ކަމެއް ނޫން. އެހެންކަމުގައި ވިޔަސް ޑޮކްޓަރަށް ދެއްކުމުގައި އަޅުގަނޑުމެންގެ ތެރޭގައި ވަރަށް މަދު ބަޔެކޭ މި ދަނީ ވެސް، މަންމަ ނުވަތަ ސޮރީ ދަރިފުޅާ އަންހެނުން ދެއްކުމަށްޓަކާ ވެސް. ވަރަށް މަދު ބައެކޭ އެހީތެރިކަން މި ބޭނުންވަނީ ވެސް. އެ ފަރާތްތަކަށް ފަސޭހަކަމާއެކު އެހީތެރިކަން ފޯރުކޮށްދިނުމަށްޓަކާ ތި ބޭފުޅުން މަސައްކަތް ކޮށްދެއްވައިފިއްޔާ ވަރަށް ރަނގަޅު. ހޮސްޕިޓަލުން އަޅުގަނޑުމެންނަށް މި ދޭތެރެއިން ދިމާވި ކަމެއް އަޅުގަނޑުމެން ތެރެއިން އަޅުގަނޑަށް ހަމަ ގައިމު ވެސް ވަދެވޭ. އެކަމަކު ރައްޔިތުން މަޖިލީހުގެ މެންބަރުންތަކެއް ގޮސްގެން  ހޮސްޕިޓަލު ތެރެއަށް އެތެރެއަށް ވަންނަން ޖެހިގެން އެ ގަޑިއަކީ އަޅުގަނޑުމެން ޤަބޫލުކުރާ ގޮތުން ހުއްދަ އޮންނަ ގަޑި އެއް ވެސް ނޫން. އެކަމަކު ކާޑު ދައްކައިގެން ވެސް ވަންނަން ޖެހުނީމާ ވަރަށް ބޮޑެތި އުނދަގޫތަކެއް ވަނީ ކުރިމަތި ވެފައި. އަޅުގަނޑު ހިތުން ރައްޔިތުން މަޖިލީހުގެ މެންބަރަކު އެ ތަނަށް ވަދެ އަނެންހެން ސަކަރާތްޖަހާ އަޑުގަދަކޮށް އެކަހަލަ ކަމެއް ނުކުރައްވާނެ ކަމަށް އަޅުގަނޑު ޤަބޫލު ކުރަނީ. އެހެންވީމާ، އެ ބޭފުޅުންނަށް ފަސޭހަކަމާ އެކު ކުރީގައި ވެސް އޮންނަ އުސޫލުގެ ދަށުން ފަސޭހަކޮށް ބަލި މީހެއް ކައިރިއަށް ކުއްލިޔަކަށް ހަމަ މޫސާ މަނިކު ވިދާޅުވި ގޮތަށް މިތާނގައި މަސައްކަތް ހުންނަ ގޮތުން ބޭފުޅުންނަށް ފަސޭހަ ގަޑީގައި ވަދެފައި މީހަކާ ބައްދަލުކޮށްލަން ޖެހިދާނެ. ދާއިރު ބޮޑީ ގާޑެއް ނުވަތަ ދެ މީހަކު ކޮންމެވެސް ގާތް މީހެއް ހުރެދާނެ. އެ ބޭފުޅަކަށް ފަސޭހަކަމާ އެކު ވަދެފައި ދެން އަޅުގަނޑުމެން އެ އޮންނަ އުސޫލެއްގެ ދަށުން ނިކުމެވޭނެ ނިޒާމެއް ހަމަޖައްސައިދެއްވައިފިއްޔާ ހާދަ ރަނގަޅޭ ދަންނަވާލަން ބޭނުންވަނީ. އެހެންވީމާ، މި ކަންތައްތަކަށް ރިޢާޔަތްކޮށް ތި ބޭފުޅުން އެ ސުވާލަށް ޖަވާބު ދެއްވައިފިއްޔާ ރަނގަޅު. އިނާޔަތްތަކެއް ނުވަތަ އަޅުގަނޑުމެން ޚިދުމަތްތަކެއް ފޯރުކޮށްދޭން ޖެހޭތޯ؟ ނުޖެހޭތޯ؟ އޮވެއްޖެ ކަމަށް ވަނީ ނަމަ ދެއްވިއްޔާާ އަޅުގަނޑުމެންނަށް ރަނގަޅީ. އެ ނޫނިއްޔާ އަޅުގަނޑަށް ރަނގަޅީ ހަމަ ނޯމަލް ޕްރޮސީޖަރ އިން ދެއްވިއްޔާ.
ބާރަށު ދާއިރާގެ މެންބަރު މުޙައްމަދު ޝިފާޒް ވާހަކަދެއްކެވުން:

ޝުކުރިއްޔާ މުޤައްރިރު. އާދެ، ވަޑައިގެންނެވި ބޭފުޅުންނަށް ވަރަށް ބޮޑަށް ޝުކުރު ދަންނަވަން އައި.ޖީ.އެމް.އެޗުގެ ފަރާތުން. އަޅުގަނޑު ހިތުން އަޅުގަނޑުމެން މީގެ ކުރީގައި އައި.ޖީ.އެމް.އެޗުގެ އިސްވެރިންނާ މި ކޮމެޓީގައި ބައްދަލުކޮށް އަޅުގަނޑުމެން ވެސް ގޮތްތަކަކަށް އެއްބަސްވީމު. އެ ދުވަހުން ފެށިގެން އަޅުގަނޑު ހަމަ ސާބިތުކަމާ އެކީ ދަންނަވާ ހިތްވަނީ އަޅުގަނޑަށް ޕާރސަނަލީ އަޅުގަނޑު ދިޔައިމާ އެ އޮންނަ ޕްރޮސީޖަރ އިން ގޮސްގެން އަޅުގަނޑަށް ހަމަ ނުވި އެއްވެސް ކަމެއް ނެތޭ އައި.ޖީ.އެމް.އެޗުން. އަޅުގަނޑަކަށް ދައްޗެއް ނުވިއޭ. އެހެންނަމަވެސް ދިޔައިމާ ކައުންޓަރުގައި ތިބޭ ކުދިންނަށް އަޅުގަނޑުމެން ނޭނގޭތީވެ ކޮންމެވެސް ވަރަކަށް އެ ދަތި ދިމާވޭ. އެކަމަކު އަޅުގަނޑު ކާޑު ދައްކާލީމާ، އެ ހިސާބުން އެ ބޭފުޅުން އެއައިގެން ހަމަ ޝާމިލުވެ އުޅުއްވާ. ދެން އަނެއް ކަމަކަށް މި ކޮމިޓީގައި ދެވަނަ ފަހަރަށް ތި ބޭފުޅުންނާ ބައްދަލުކޮށްލަން އަޅުގަނޑު ހިތުން ނިންމެވީ ހަމަ މި މައްސަލަތައް ބައެއް މެންބަރުންނަށް ތަކުރާރުވާތީ ކަމަށް އަޅުގަނޑަށް އަޑުއިވިފައި އޮތީ. ޚާއްޞަކޮށް ފާހަގަކުރެވިފައި އޮތީ ބޭބޭފުޅުންނަށް ރޫމް ބޭނުންވާ ވަގުތެއްގައި ރޫމެއް ނުލިބޭ މައްސަލަ. ބޭނުންވާ ޑޮކްޓަރަކަށް ނުދެއްކޭ ވާހަކަ. ދެން ގޮސް ވަކިން ޚާއްޞަ ތަނެއްގައި މަޑުކޮށްލާފައި ނީނދެވޭ ކަހަލަ ވާހަކަތައް. ކިޔުގައި ހުންނަންޖެހޭ ވާހަކަތައް. ދެން އަޅުގަނޑު ހިތުން މީގެން ބައެއް ކަންތައްތަކަކީ ތި ބޭފުޅުންނަށް އަޅުގަނޑުމެންނަށް ހަމަ ފަސޭހަކައަށް ކުރެވިދާނެ ކަންތައްތަކެއް. މިސާލަކަށް، ކިޔުގައި މަޑުނުކުރާ ގޮތަކަށް ކޮންމެވެސް އެހެން ދިމާލެއްގައި ކޮންމެވެސް ތަނެއްގައި އިށީނދެލާފައި އިނދެވޭ ގޮތެއް އަޅުގަނޑުމެންނަށް މެންބަރުންނަށް ހަމަޖައްސާލަދެވިދާނެ. އެހެންނަމަވެސް، އަޅުގަނޑަށް އުނދަގޫ ބޭނުންވާ ވަގުތެއްގައި ރޫމެއް ނުލިބޭ ވާހަކަ ދެއްކެވީމަ. އެކަމަށް ވާހަކަ އެއް ދައްކަން ހަމަ އުނދަގޫ. އެއީ އެ ތަނުގެ ޕަރެޝަރ އާއި އެތަނުގައި ޕޭޝަންޓުން ތިބި އަދަދަށް ބަލާފައި މެންބަރަކު ބޭނުންވާހާ ގަޑިއަކު ރޫމެއް ނުލިބިދާނެކަން އަޅުގަނޑުމެން އެބަޖެހޭ ޤަބޫލުކުރަން. އެއީ ރިޒަރވް ކޮށްފަ އެއް ހަމަ އެންމެ ރޫމެއް ވެސް ނުބެހެއްޓޭނެ. ރައްޔިތުންގެ މަޖިލީހުގެ މެންބަރަކު ބަލިވެދާނެ ކަމަށްޓަކައި ރޫމަކަށް މީހަކު ނުވައްދާ. އެހެން ބަހައްޓަން ވެއްޖެއްޔާ އަޅުގަނޑަށް ހީވަނީ ވަރަށް ބޮޑަށް ގެއްލުމެއްހެން އެއީ އައި.ޖީ.އެމް.އެޗަށް ވެސް. ދެން އެއީ އަޅުގަނޑު ވެސް ހަމަ ހެޔޮ ހިތުން ޤަބޫލުކުރާނަން އެ ބޭނުންވާ ގޮތަކަށް ރޫމް ނުލިބުނަސް. ނުލިބި އެބަހުރި އަޅުގަނޑަށް ވެސް. ނުލިބި އެބަހުރި އެކަމަކު މި ބުނާ ގޮތަށް އެކަންތައް ވީމަ. ދެން ބައެއް ފަހަރަށް ވެފައި އެބަހުރި ރައްޔިތުންގެ މަޖިލީހުގެ މެންބަރުން އަޅުގަނޑު ވަރަށް ލަދުވެސް ގަނޭ މި ވާހަކަ ދަންނަވަން އިނގޭތޯ. ރައްޔިތުންގެ މަޖިލީހުގެ މެންބަރުން މިއީ ތިމަންނަގެ މަންމައޭ ނޫނީ މިއީ ތިމަންނަގެ ދަރިފުޅޭ ގުޅާފައި މި ބުނަނީ މީނައަށް ރޫމެއް ހަމަޖައްސައިދޭށޭ. ދެން އެ އޮންނަ އަނބިދަރިންނަށް އެ އޮންނަ ޕްރޮސީޖަރ އިން ދޭ ގޮތަށް އެ އޮންނާތީވެ އެހެންވެސް ބުނަނީ. ބުނެފައި އެބަހުރި. އަޅުގަނޑަށް ހަމަ ޔަޤީންކަމާ އެއްކޮށް މި ބުނަނީ. ދެން އަޅުގަނޑުމެންގެ ބައެއް މެންބަރުން ލިސްޓު ފޮނުވި. އަޅުގަނޑު ފޮނުވިން. އެހެންވީމާ، އެ ބޭފުޅުންނަށް އެނގިލައްވާނެ ވަރަށް ރީއްޗަށް އަޅުގަނޑުގެ ހުންނަނީ އެންމެ ދަރިއެއް ކަމާއި އަޅުގަނޑުގެ ހުންނަނީ އެންމެ އަނތްބެއް ކަމާ އެހެންނޫންތޯ ވާނީ. ދެން ބައެއް މެންބަރުންނަށް އެހެން ދިމާވީމަ އަޅުގަނޑަށް އެބަހުރި ހަމަ އެ ތަނުގައި އެއް ވަގުތެއްގައި އެހެން ދިމާވެފައި ހުރީމަ އަޅުގަނޑާ އެއްކޮށް ދެވުނު އެހެން މެންބަރަކަށް މިހެން ދިމާވެގެން އެ ވާހަކަ ދައްކާފައި އަޅުގަނޑުމެންގެ ކައިރީގައި. ދެން ހަމަ އައި.ޖީ.އެމް.އެޗުގައި ތިއްބެވި ބައެއް ބޭފުޅުންނާ ވެސް އޮންނަ ގާތްކަމުގައި ވެސް އެބަހުރި ބުނެލާފައި މިހެން މިހެން ނުހަދައްޗޭ އަނެއްކާ މި ކުދިންނަށް އެނގޭނެއޭ މިތާ އޮންނާނެއޭ ލިސްޓާއި އެއްޗެހި ވެސް. ލިސްޓާ އެއްޗެހި ވެސް އެބައޮވޭ ދީފައި ބައެއް މެންބަރުން. ދެން އެހެންވީމާ، އަޅުގަނޑުމެން ރައްޔިތުންގެ މަޖިލީހުގެ މެންބަރުންނެއް ކަމަކު އަޅުގަނޑުމެން ވެސް ޤަބޫލުކުރަންޖެހޭ އުސޫލަކާއި އުޅެން ޖެހޭ ގޮތްތަކެއް އެބަހުރި ދެއްތޯ. އެ އުސޫލާއި ހަމައިން ދިޔައިމަ އަޅުގަނޑަށް ހީވަނީ ކުރިއަށް އޮތް ތަނުގައި ވެސް އަޅުގަނޑުމެންނަށް ހަމަ ރަނގަޅުވާނެހެން. ރައްޔިތުންގެ މަޖިލީހުގެ މެންބަރަކަށް ވީތީއޭ ކިޔާފައި ގުޅާލާފައި ދާއިރަށް ރޫމް އިންނާކަށް ނުޖެހޭނެ. އެއީ އަޅުގަނޑު ޤަބޫލުކުރާ ގޮތެއް ނޫން. އެހެންވެއްޖެއްޔާ ރޫމެއް ރިޒަރވްކޮށްފައި ހުސްކޮށް ބައިންދަން އެބަޖެހޭ އަބަދު. އެފަދަ ޖާގައިގެ ދަތި ތަނެއްގައި އެއީވެސް ވާނެ ވަރުގެ ކަމެއް ނޫން ދެއްތޯ. އެހެންވީމާ، މި ވާހަކަތައް އަޅުގަނޑު ހިއްސާ ކޮށްލާހިތްވީ. ވަރަށް ބޮޑަށް ޝުކުރިއްޔާ. 
ރިޔާސަތުން ވާހަކަދެއްކެވުން:

ޝުކުރިއްޔާ ޝިފާޒް. އެހެން ބޭފުޅަކު އެބައޮތްތޯ އެއްޗެއް ވިދާޅުވަން. ޤަސަމް.

ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް މިހާތަނަށް ފުދޭވަރަކަށް ގިނަ ފަހަރަށް ވަދެވިފައި ހުރި ތަނެއް އައި.ޖީ.އެމް.އެޗަކީ. އަޅުގަނޑު ރައްޔިތުންގެ މަޖިލީހަށް ހުވާކުރި ފަހުން އެންމެ ދުވަހަކު އަޅުގަނޑު ޑޮކްޓަރަށް ދައްކަން ދިޔައީ. އެދުވަހު އަޅުގަނޑު ދާންޖެހުނީ ނަސީބަކުން ރައްޔިތުންގެ މަޖިލީހުގެ ޑީ.އާރު.ޕީ މެންބަރު މަޚްލޫފާއި އެއްކޮށް. އަޅުގަނޑަކަށް ފާހަގައެއް ނުކުރެއްވުނު މެންބަރުން އެ ފާހަގަކުރައްވާ އުނދަގޫތަކެއް ދިމާވާ ކަމަކަށް އަޅުގަނޑަކަށް ފާހަގައެއް ނުކުރެވުނު. އަޅުގަނޑު ހަމަ އެ ދުވަހު އަޅުގަނޑާއި މަޚްލޫފާ ދެމީހުން ހަމަ ކިޔުއަކު ވެސް ނުޖެހޭ. ހަމަ ވަގުތުން ވަގުތަށް ހަމަ ޑޮކްޓަރަށް ދެއްކޭ ގޮތްވި. ދެން ފަހަރެއްގައި ވެދާނެ ހަމަ ޢިއްޒަތްތެރި ބައެއް މެންބަރުން ވެސް ފާހަގަކުރެއްވި ފަދައިން، ހުރިހާ މެންބަރުންނަކީ މާ ފެމިލިއަރ ބަޔަކަށް ނުވެދާނެ. އަޅުގަނޑަކަށް ހިއެއް ނުވޭ އެގޮތަށް ދިމާވެއްޖެ ހާލަތެއްގައި ހަމަ ކާޑު ދައްކާލީމަ ހަމަ ކާކުކަން އަންގައިދޭ ކާޑެއް ކޮންމެ މެންބަރަކަށް ވެސް އޮންނާނެ. އެހާ ހިސާބުން އެކަން ހަމަޖެހިގެން ދާނެކަމަށް. ދެން ކޮންމެވެސް ޢިއްޒަތްތެރި މެންބަރެއް އަޅުގަނޑަށް ހީވަނީ އިލްހާމު ކަންނޭނގެ އެކަން ފާހަގަކުރެއްވީ. ބަލި މީހުންގެ ކައިރިއަށް ޒިޔާރަތް ކުރުމުގައި ވަދެވުމުގައި ދަތިތަކެއް ދިމާވާ ކަމަށް. އަޅުގަނޑަކީ ވަރަށް ގިނަ ފަހަރަށް އެވްރެޖުކޮށް ހަފްތާއަކު ދެފަހަރު ކަހަލަ ގޮތަކަށް ދާ މީހެއް. އަޅުގަނޑަކަށް ފާހަގަ އެއް ނުކުރެވޭ ހަމަ އެންމެ ބާރު ބޮޑުކޮށް އުޅޭ އެމަޖެންސީ ރޫމަށް ވެސް ހަމަ ކާޑު ދައްކާލީމަ ހަމަ ވަދެވޭ ހަމަ. ގިނަ ފަހަރަށް މިހާރު ދެން އަޅުގަނޑު ޚާއްޞަކޮށް ވަންނަލެއް ގިނަކަމުން ކަންނޭނގެ މިހާރު ނުވެސް އަހާނެ ކާކުތޯ ވެސް ހަމަ ވަގުތުން ހަމަ ދައްކާނެ. ގިނަ ފަހަރަށް ހަމަ މީގައި އޮތީ ހަމަ އަޅުގަނޑު އެދެން ތިބޭފުޅުން ވެސް ރައްޔިތުންގެ މަޖިލީހުގެ މެންބަރުންނަކީ ކޮން ބައެއްކަން ތަޢާރުފުކޮށްދީ މި ޕްރޮގްރާމް ހިންގާލީމާ، އަޅުގަނޑަށް ހީވަނީ ހަމަ ރަނގަޅުވާނެ ކަންނޭނގެ. ޝުކުރިއްޔާ.

ރިޔާސަތުން ވާހަކަދެއްކެވުން:

އިތުރު ބޭފުޅަކު އެއްޗެއް ވިދާޅުވަން އެބައޮތްތޯ. ނެތިއްޔާ ދެން އަޅުގަނޑު ދަންނަވާލާ ވާހަކައަކަށް ފުރުޞަތު އަރުވާނަން. އެއީ އަޅުގަނޑު މިއީ އެއްގޮތަކަަށް ވެސް ޚާއްޞަ ޢިނާޔަތެއް ބޭނުންވެގެން ދުވަހަކު ވެސް ހޮސްޕިޓަލަށް ދިޔަ މީހެއް ނޫން. އަޅުގަނޑު ހަމަ ކިޔުގައި ޖެހިގެން ހުރިހާ ފަހަރަކު ޚިދުމަތް ހޯދާފައި އޮންނާނީ. އެއީ މައްސަލައެއް ނޫން. އަޅުގަނޑު ބޭނުންވަނީ ހަމަ އެންމެ ކަމެއް. އެއީ އަޅުގަނޑުމެން ދާއިރާގެ ވެސް ބަލި މީހުން ތިބޭ ވޯޑުތަކަށް ވަނުމުގައި އަޅުގަނޑަށް ދެ ދުވަހަކު ދައްޗެއް ދިމާވި. އެކަން ދަތިނުވާ ގޮތަކަށް ހަމަޖެއްސީމަ އަޅުގަނޑުގެ މައްސަލަ އެއް ނެތް. އަޅުގަނޑު ބޭނުމެއް ނޫން ކިއު ނުޖެހި އެ ތަނުގައި އެއްވެސް ޚިދުމަތެއް ހޯދާކަށެއް. އަޅުގަނޑު އެހެން ދަންޏާ ދާނީ އޭޑީ.ކޭ އަށް. އެހެންވީމާ، އެކި ބޭފުޅުން ބޭނުންފުޅުވާ ކަންތައްތައް އެނގިވަޑައިގަންނަވާނެ ލިސްޓެއް އަޅުގަނޑުމެން ފޮނުވާނަން ތި ބޭފުޅުންނަށް ދެއްވެން ހުރި ޚިދުމަތްތައް ދެއްވުން އަޅުގަނޑުގެ އަމިއްލަ ގޮތުން ދަންނަވާ އެއްޗެއް މުޤައްރިރުގެ ގޮތަކުންނެއް ނޫން. އެހެންވީމާ، އަޅުގަނޑަށް ދިމާވެފައި އެބަ އޮތް ވޯޑަށް ވަނުމުގައި ދެ ދުވަހަކު އުނދަގޫ އިނގޭތޯ. ފާސް ނެތީމަ ނުވެއްދީ. ދެން އަޅުގަނޑު މައްސަލަ އެއް ނުޖައްސަން އަޅުގަނޑު އައީ އިނގޭތޯ. ދެން އެ އޮންނަ އުސޫލެއް ކަމަށް ވަންޏާ އަޅުގަނޑު ޤަބޫލުކުރަން. އެހެންވީމާ، ދެން އަޅުގަނޑުގެ ދަރިއަކު ވިހަންވެގެން ވެސް އަޅުގަނޑު ހަމަ ކޮޓަރި ނުލިބިގެން އުޅުނިން އަޅުގަނޑު ހަމަ ވަރަށް ގިނަ ދުވަހު. އެކަމަކު ހަމަ ލިސްޓު އޮތްގޮތުން ގޮސް އަޅުގަނޑަށް ލިބެންދެން މަޑުކުރީ ހަމަ. އެހެންވީމާ، އަޅުގަނޑުގެ އޭގައި މާބޮޑު މައްސަލަ އެއް ނެތް. ދެން އެކި ބޭފުޅުން އެ ވިދާޅުވި ވާހަކަފުޅުތަކަށް ތި ބޭފުޅުންނަށް ދެއްވެން އޮތް ޖަވާބެއް ދެއްވިއްޔާ ވަރަށް ރަނގަޅު. އެންމެ ފުރަތަމަ އަޅުގަނޑު ސަޢީދަށް އަރުވާނަން. 

އައި.ޖީ.އެމް.އެޗުގެ އެސިސްޓަންސް އެންޑު ސަޕޯޓިންގ ސަރވިސަސްގެ ޑެޕިޔުޓީ ޑައިރެކްޓަރ މުޙައްމަދު ސަޢީދު ވާހަކަދެއްކެވުން:

އައްސަލާމްޢަލައިކުމް ޝުކުރިއްޔާ. އަޅުގަނޑު ދެތިން ކަމެއް މީގައި އަލިއަޅުވާލާނަން. ފުރަތަމަ ކަމަކަށް އޮތީ ވޯޑަށް ވަނުމުގެ ކަންތައް. ސެކިއުރިޓީ، އައި.ޖީ.އެމް.އެޗު ސެކިއުރިޓީއަކީ ވެސް އަޅުގަނޑުމެންގެ ބެލުމުގެ ދަށުގައި ހިނގަމުން ދާ ތަނެއް. ތެދެއް މެ އަޅުގަނޑު އޮންނާނީ އަންގާފައި ނުވައްދާށޭ އިނގޭތޯ. ސަބަބުތަކެއް ނެތިއެއް ނޫން. ޙަޤީޤަތުގައި އަޅުގަނޑުމެންގެ ރައްޔިތުންގެ ޢިއްޒަތްތެރި މެންބަރުންގެ ތެރެއިން ބައެއް ބޭފުޅުން ވަރަށް ހަޑި ހުތުރު މުޑުދާރު ބަސްތައް ބޭނުންކުރޭ އަޅުގަނޑުމެންނާ ދިމާއަށް. ދެވަނަ ކަމަކީ، އަޅުގަނޑުމެން ޕްރައިވަޓައިޒް ކޮށްފައި މިއޮތީ އެތާ ސެކިއުރިޓީ. ސެކިއުރިޓީގައި އެތާ ތިބޭ މީހުންނަކަށް ނޭނގޭނެ ރައްޔިތުންގެ މަޖިލީހުގެ މެންބަރުންނަކީ ކޮބައިކަން. އެ ބޭފުޅުންނަށް އެވިދާޅުވިހެން ފާހެއް ދެއްވާފައި އެބަ އޮވޭ. އެ ފާސް ދައްކާލުން އެއީ އެހާ ބޮޑު ކަމަކަށް ނުވާނެ. އެކަމަކު ކީއްވެގެންހެއްޔޭ ތިމަންނަމެން ރައްޔިތުންގެ މަޖިލީހުގެ މެންބަރުންނަށް ނުވަދެވެންވީ. ދާދި ފަހުން ކެބިނެޓު މިނިސްޓަރަކުގެ ބޭފުޅަކު އައި.ސީ.ޔޫގައި އެޑްމިޓުކޮށްފައި އޮއްވައި، ރޭގަނޑު ބާރަގަޑި ބައި އެހާކަށްހާއިރު ރައްޔިތުންގެ މަޖިލީހުގެ މެންބަރަކު ވަޑައިގެން ވިދާޅުވީ ތިމަންނައަށް ވަދެވޭނޭ. އަޅުގަނޑު ދެންނެވިން ނުވަދެވޭނެއޭ. އަދިވެސް މި ދަންނަވަނީ ރައްޔިތުންގެ މަޖިލީހުގެ މެންބަރެއް ނޫން ކެބިނެޓު މިނިސްޓަރ ވަޑައިގަތަސް ރައްޓެއްސެއްގެ ހައިސިއްޔަތުން އައި.ސީ.ޔޫ އަކަށް ވަނުމުގެ ޗާންސެއް އަޅުގަނޑެއް ނުދޭނަން އިނގޭތޯ. އެހެނެއް ނޫން އޭނަގެ މަންމަ އޭނަގެ ދަރިއެއް އޭނަގެ ބައްޕަ އޭނަގެ އަންހެނުން އެހެންކަމަށް ވަންޏާ އަޅުގަނޑު ކޮންމެވެސް ހަނި އޭންގަލަކުން އޭނަ އެތެރެކޮށްލަދޭނަން. އައި.ސީ.ޔޫ އަކަށް ރައްޔިތުންގެ މަޖިލީހުގެ ފާހަކަށް ނުވަދެވޭނެ. އައި.ސީ.ޔޫ އަކީ ވަރަށް ސެންސިޓިވް ތަނެއް. އިހުސާސް ވެސް ނުކުރެވޭނެ އެ ތަނަށް ވަނީމާ އެ ދިމާވާ ބަލީގެ ކަންތައްތައް. އެހެންވީމާ، އެ ތަނަށް ވަނުމުގެ ފުރުޞަތެއް ނުދެވޭނެ. ދެވަނަ ކަމަކީ، ބައެއް މެންބަރުން އީ.އާރު ގައި އޮންނަ މިސާލަކަށް، އެ މެންބަރަކު ނިސްބަތްވާ އަތޮޅެއްގެ މީހަކު ބަލިވެ އޮންނައިރު ފުންޏަކަށް މީހުން ގޮވައިގެން ވަދެވޭނެއޭ ކީއްވެހޭ ނުވަދެވެންވީ. އަޅުގަނޑުގެ ވާހަކަ އަކީ ރައްޔިތުންގެ މަޖިލީހުގެ މެންބަރު ފުރަތަމަ ހަމައާއި އިންޞާފަށް އެ ބޭފުޅާ އަށް އެބަ އެނގިވަޑައިގަންނަވާ ތިމަންނައަށް އެބައޮތްކަން ފާސް ދެއްކީމާ ވަނުމުގެ ފުރުޞަތު. އެ ބޭފުޅާ ވެދެވަޑައިގަންނަވާ ވަރިހަމަ ކިތަންމެ ގިނަ ފަހަރަކު ވެދެވަޑައިގަތަސް. އަޅުގަނޑުގެ އެއްވެސް އިޢުތިރާޟެއް ނެތް. އެކަމަކު އެ ބޭފުޅާ އަކަށް ވަކި މީހަކު ގޮވައިގެން ވަކި ޓީމެއް ގޮވައިގެން ވޯޑަށް ވަނުމުގެ ފުރުޞަތު އަޅުގަނޑެއް ހަމަ ޔަޤީނުން ވެސް އައި.ޖީ.އެމް.އެޗުގައި އަޅުގަނޑު ހުރިހާ ހިނދަކު ނުދޭނަން. ދެން އޮތް އަނެއް މައްސަލަ އަކީ ރޫމް ދާދި ފަހުން ރައްޔިތުންގެ މަޖިލީހުގެ މެންބަރަކު ފޯނުކޮށްފައި ވިދާޅުވީ ތިމަންނަ މަންމައޭ. އަޅުގަނޑު ރޫމް ހަމަޖެއްސިން. އަޅުގަނޑު ހަމަޖެއްސީ ރޫމް ނަންބަރު 52. އެންމެ ފަހުން އެ ބެޑުގައި ސަރޖިކަލް ވޯޑުގައި ބެޑުގައި އޮތް މީހާ ޖެހިގެން އޮތް މީހާ ބުނީ ތިމަންނަ މިހާރު 4 ދުވަހޭ ތިމަންނަ މިތާ އޮންނަތާ. އޮވެފައި އޭނަ ބުނަނީ އޭނަގެ މަންމަ އެއް ނޫނޭ އެއީކީ. ދެން އަޅުގަނޑު ޗެކްކޮށް ބެލިއިރު ތެދެއް މަންމަގެ ދައްތަގެ ބޮޑުދައިތަގެ ބޭބެގެ ކޮއްކޮއެއްގެ މަންމަ އިނގޭތޯ. އެހެންވީމާ، އަޅުގަނޑުގެ ވާހަކަ އަކީ މިހިރީއޭ ކޮންމެ ގޮތެއް ވިޔަސް މި ކަންތައްތައް މިހެން ވެގެން ނޫނިއްޔާ އަޅުގަނޑަކަށް މިކަމަށް ހުއްދަ ދެވޭކަށް ނޯންނާނެއޭ. އަޅުގަނޑެއް ހަމަ ޔަޤީނުން ވެސް ރައްޔިތުންގެ މަޖިލީހުގެ މެންބަރުންގެ ތެރެއިން ހަމަ 90 ޕަސެންޓަށް އެނގޭނެ ސަޢީދު އެއީ ކާކުކަން. ކޮންމެ ގަޑިއަކު ހޮސްޕިޓަލަށް ވަޑައިގަތަސް ހަމަ ހޮސްޕިޓަލުގައި ހުންނަ މީހެއް އަޅުގަނޑަކީ. އެހެންވީމާ، އަޅުގަނޑުގެ ވާހަކައަކީ ރައްޔިތުންގެ މަޖިލީހުގެ މެންބަރުން އަޅުގަނޑުމެންނާ ހަމަ އެ ބޭފުޅުންގެ އެ އޮންނަ އުސޫލެއްގެ މަތިން ވަޑައިގަންނަވާށޭ. ޚުދު މިއަދު ރައްޔިތުންގެ މަޖިލީހުގެ މެންބަރަކު ފޯނުކޮށްފައި މިއީ މެންބަރެކޭ ތިމަންނައަށް ނަންބަރެއް ހަދައިދޭށޭ. މިއަދު ވެސް އަޅުގަނޑުމެން ހަދަދިނިން ނަންބަރު އެއީ އޭނަ އާ ބެހޭ ކަމެއް ވެސް ނޫން. އިނގޭތޯ ބެހޭ ކަމެއް ވެސް ނޫން. 

ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:

ވަރަށް ބޮޑަށް ޝުކުރިއްޔާ. އައި.ޖީ.އެމް.އެޗުން ވަޑައިގެން ތިއްބެވި ބޭފުޅުން. ޙަޤީޤަތުގައި އަޅުގަނޑުމެންގެ މި ކޮމިޓީއަށް ޝަކުވާތައް އަންނާތީ އައި.ޖީ.އެމް.އެޗު ބޭފުޅުންނާއި ބައްދަލުކޮށްލީމަ މި ކަމުގައި ހުރި ދަތިތަކާއި ދިމާވެފައި ހުރި ކަންތައްތައް އެބަ އެނގޭ. ދެންމެ ސަޢީދުގެ ވާހަކަފުޅުން އަޅުގަނޑުމެން ވަރަށް އަޑުއަހާހިތްނުވާ އެހެންނަމަވެސް، އަޅުގަނޑުމެންގެ މެންބަރުންގެ ފަރާތުން ދިމާވެފައި ހުރި ކަންތައްތަކެއްގެ ވާހަކަ އެ ވިދާޅުވީ. އެ ފޯމެއްގެ ވާހަކަ އެ ވިދާޅުވަނީ އަޅުގަނޑަށް ހީވަނީ އެއީ ކަންނޭނގެ މުހިއްމު ކަމަކީ. އެ ރެކޯޑުތައް އެތާ ރެކޯޑު ކުރެވިފައި ހުރީމަ އެބަ އެނގޭ މިސާލަކަށް، އަޅުގަނޑު ގުޅީމަ އަޅުގަނޑުގެ މަންމައަކީ ބައްޕައަކީ ދަރިއަކީ ކާކުކަން. ދެން އަޅުގަނޑުމެން އެބަޖެހޭ ކަންނޭނގެ މި ކަންކަން މެންބަރުންގެ ހައިސިއްޔަތުން ކުރީގައި ވެސް ދެންނެވިހެން ރަނގަޅުކުރަން. އެ ވިދާޅުވިހެން ހޮސްޕިޓަލުގެ ވަދެވޭނެ ތަންތަނާއި ނުވަދެވޭނެ ތަންތަން އަޅުގަނޑުމެން ހަމަ އެކަމަށް އިންވޯލްވް ވާ ބޭފުޅުން އެކަން ހަމަޖައްސާނެ. ދެން މީގައި ހަމަ އަޅުގަނޑު ދަންނަވަން އޮތީ އަޅުގަނޑުމެން ކުރަންޖެހޭ ކަންތައްތައް އަޅުގަނޑުމެން ފުރަތަމަ ކޮށްފައި ދެން އަޅުގަނޑުމެންގެ ޕްރޮޓޮކޯލްގެ ތެރެއިން ދާން އުޅުނީމަ ތަންކޮޅެއް ފަސޭހަވާނެ، ހަމަ ކުރުކޮށް ދަންނަވާލީ. 

ގެމަނަފުށީ ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ދަންނަވާނީ އަޅުގަނޑުމެން މި ކޮމިޓީ އަށް ކޮންމެ ގޮތެއް ވިޔަސް މި ވާހަކަދެއްކި ކަންތައްތައް ވީ މައްސަލަތަކެއް ހުރީމަ ކަމަށް އަޅުގަނޑަށް ޤަބޫލުކުރެވެނީ. އަޅުގަނޑު ޤަބޫލުކުރާ ހިތެއް ނެތް ހަމަ މައްސަލަތަކެއް ނެތިގެން ކަމަށް މި ތަނަށް އަޅުގަނޑުމެން ވާހަކަދައްކަން އަޅުގަނޑުމެންގެ ކޮމިޓީއަށް އައި.ޖީ.އެމް.އެޗް ބޭފުޅުންނާ ބައްދަލުކޮށްލަން ބޭނުންވީ. ވަރަށް ގިނަ ބޭފުޅުންގެ ކޮންސަރންތަކެއް ހުރެގެން. މިއަދު ވެސް ސަރުކާރު ހިންގާ ޕާޓީގެ، ސިޔާސީ ވާހަކަ އެއް މި ތަނުގައި ދައްކާކަށް ނޫން އަޅުގަނޑު މި އުޅެނީކީ. މި ސަރުކާރު ހިންގާ ޕާޓީގައި ތިއްބެވި މެންބަރުންނަށް ފަސޭހަތަކެއް ހުރެދާނެ. އެ ތާނގައި ފަސޭހަތަކެއް މިހާރަކު ނެތް. ޤަބޫލު ކުރެއްވިޔަސް ނުކުރެއްވިޔަސް ޙަޤީޤަތަކީ މިއީ. ސުވާލަކީ އަޅުގަނޑުމެންނަށް ޢިނާޔަތްތަކެއް ދޭންޖެހޭތޯ؟ ނުޖެހޭތޯ؟ އެ ސުވާލަށް ޖަވާބު ދެއްވިއްޔާ ވަރަށް ރަނގަޅު. ޢިނާޔަތްތަކެއް ދެއްވަން ވަނީ ކަމަށް ވަނީ ނަމަ އަޅުގަނޑު ދެކޭގޮތުގައި އޮންނަ ހަމަހަމަ އުސޫލުތަކުން ދޭންޖެހޭނެ. ވަންނައިރުގައި ވެސް ދަތިތަކެއް އެބަހުރި. ޑޮކްޓަރަށް ދެއްކުމަށް ވެސް ދަތިތަކެއް އެބަހުރި. އަޅުގަނޑަކީ ވެސް ފުދޭވަރަކަށް ހަމަ އަޅުގަނޑުގެ އަންހެނުންނާއި ދަރިން ވެސް ހަމަ އައި.ޖީ.އެމް.އެޗުގައި ތިއްބަވާ ޚާއްޞަ ޑޮކްޓަރުން ތިއްބަވާތީ ރާއްޖެއިން ބޭރަށް އަބަދު ފުރައިގެން ދާން އުނދަގޫވާތީ އަޅުގަނޑަކީ ދައްކަން އުޅޭ މީހެއް. ނަންބަރެއް ހޯދުމަށް ކުރަންޖެހޭ ދަތިތަކާއި އިހުސާސްތައް އެނގޭ. ދުވަހަކުވެސް ނޯންނާނެ މަންމަ ބައްޕަ ދައްކަން އެދިފައި. ދުވަހަކު ވެސް ނޯންނާނެ ޢާއިލާ މީހަކު ދައްކަން އެދިފައި. ދުވަހަކު ވެސް ނޯންނާނެ ރޫމަކަށް އެދިފަ އެއް. އެކަމަކު ދަންނަވާލަން މި އުޅޭ ވާހަކައަކީ، މިކަންތައްތައް ފަސޭހަވާން އެބަ ޖެހެއޭ. އޮންނަ ޕްރޮސީޖަރގެ ތެރެއިން ދެއްވަން. އަޅުގަނޑު ބޭނުމެއް ނޫން މިތާނގައި ރައްޔިތުންގެ މަޖިލީހުގެ މެންބަރުން ކުރެއްވީ މިވެނި ކަމެކޭ. މިވެނި ބޭފުޅެއްގެ ރޫމަކީ މިވެނި ނަންބަރެކޭ ބުނާކަށް އަޅުގަނޑު އަޑުއަހާކަށް ބޭނުމެއް ނޫން. އެއީ ސަބަބަކީ، މިތަނުން އެ ރޫމަކީ ކޮން ބޭފުޅެއްކަން އެނގިއްޖެއްޔާ ދެން އެހާ ހިސާބުން މިތަނުގައި ސިޔާސީ ވާހަކަތަކެއް ދެއްކޭނީ. އަޅުގަނޑު އުއްމީދުކުރަން އައި.ޖީ.އެމް.އެޗުން ވަޑައިގެއް ތިއްބެވި ބޭފުޅުން ވެސް އެ ގޮތަށް ދެން އިތުރަކަށް މެންބަރަކާ ގުޅޭ އެއްވެސް ވާހަކައެއް ނުދެއްކިއްޔާ ރަނގަޅީ. އެއީ ދެ ޕާޓީގެ ބޭފުޅުން މިތާ ހިމެނޭއިރުގައި ދެކެވޭ ވާހަކައަކުން މަސްލަހަތު ގޯސްވެގެން ހިނގައިދާނެތީ. ވަރަށް ބޮޑަށް މަޢާފަށް އެދެން މިކަހަލަ ވާހަކައެއް ދަންނަވަން ޖެހޭތީ. މިތާ މާޙައުލު އޮންނަ ގޮތް މި ދަންނަވާލީ. އެހެންވީމާ، މި ޕްރޮސީޖަރ ތެރެއިން ދެއްވަން ޖެހޭ ޚިދުމަތްތައް ދެއްވަންޖެހޭނެ ކަމަށް އަޅުގަނޑު ޤަބޫލުކުރަނީ. އަޅުގަނޑު މި ދަންނަވަނީ ކުރީ ސަރުކާރުގެ ވާހަކަ އެއް ނޫން. އައި.ޖީ.އެމް.އެޗްގައި މިހާތަނަށް ކުރީގައި ހަމަ ރާއްޖޭގައި މި އާބާދީ މިވަރަށް މީހުން އޮތޭ އެއިރުވެސް ޑޮކްޓަރަށް ދައްކައޭ. އޭރުވެސް މީހުން ޑޮކްޓަރަށް ދައްކަން އައިސް އައި.ޖީ.އެމް.އެޗުގައި ތޮއްޖެހިގެންނޭ ތިބެނީ. އެއިރު ވެސް ސާދަ ފަނަރަ ނަންބަރު ދީގެން ޑޮކްޓަރުން ބައްލަވައޭ. އެއިރުވެސް އައި.ޖީ.އެމް.އެޗުން ރައްޔިތުންގެ މަޖިލީހުގެ މެންބަރުންނަށް ފަސޭހަތަކެއް އޮވެއޭ އެ ފަސޭހަތައް ލިބެއޭ. އަޅުގަނޑުމެންނަށް ޢިނާޔަތްތަކެއް އޮވެއްޖެއްޔާ އެ ޢިނާޔަތްތައް ދޭށޭ އަޅުގަނޑު މި ދަންނަވަނީ. 

ރިޔާސަތުން ވާހަކަދެއްކެވުން:

ދެން ރޮޒައިނާ އެންމެ ފަހު ފުރުޞަތުކަމަށް އަޅުގަނޑުމެން ބަލާނީ. ދެން އެ ބޭފުޅުންނަށް ވަގުތު އަރުވާނީ. 

ތުލުސްދޫ ދާއިރާގެ މެންބަރު ރޮޒައިނާ ޢާދަމް ވާހަކަދެއްކެވުން:

އަޅުގަނޑަކީ އެހާ ގިނައިން އައި.ޖީ.އެމް.އެޗަށް ދައްކަން ދާ މީހެއް ނޫން. އެހެންވީމާ، މިހެން ދިމާވެފައި ހުރި ދަތިތަކެއް ދެން އަޅުގަނޑަކަށް ނޭނގެ. ޢާއްމުގޮތެއްގައި އަޅުގަނޑު ރައްޓެހި ޑޮކްޓަރެއް ހުރެއްޖެއްޔާ އެ މީހަކާ ގުޅައިގެން ދެން އަޅުގަނޑު އެ މީހަކަށް ދައްކަން ދާނީ. އެހެންވީމާ، އެ ކަންތައް ދެން މި މައްސަލައަކީ އަޅުގަނޑަށް ހީވަނީ އަޅުގަނޑުމެން އެއްވެސް މީހަކަށް ނޭނގޭ ކަންނޭނގެ އަސްލު ފޮލޯކުރަން ޖެހޭ ޕްރޮސީޖަރ އެއް. ކާކަށްކަމެއް ގުޅަން ޖެހެނީ ކޮންދިމާލަކަށް ކަމެއް ދާންޖެހެނީ. މި މަޢުލޫމާތެއް އަޅުގަނޑުމެންނަކަށް ވެސް ލިބިފަ އެއް ނެތް. އެހެންވީމާ، މިސާލަކަށް ހަމަ އެމެޖެންސީ ގޮތެއްގައި ދާން ވެސް ޖެހިދާނެ ހަމަ ކުއްޖަކު ބަލިވެގެން ވެސް. އަދި ކުދިން ތިބޭ މީހުންނަށް ހަމަ ޢާއްމު ގޮތެއްގައި ހަމަ މި ކަހަލަ ކަންތައްތައް ދިމާވާނެ. އެހެންވެއްޖެއްޔާ އަޅުގަނޑުމެންނަށް ދިއުމުގެ ކުރިން ގުޅާލާނެ ނަންބަރެއް އެއްޗެއް ލިބިފައި އޮންނަ ކަމަށް ވަންޏާ ތި ބޭފުޅުންނަށް ވެސް ފަސޭހަވާނެ ކަންނޭނގެ. ދެން ތި ފޯމު ފުރާފައި އޮންނަ ކަމަށް ވަންޏާ ހަމަ ގައިމު ވެސް ޔަޤީންވާނެ ދެން ދަރިއަކީ ކާކުކަމެއް މަންމައަކީ ކާކު ކަމެއް ދެއްތޯ. އެހެންވީމާ، އަޅުގަނޑުމެންނަށް ވަރަށް ރަނގަޅު އަޅުގަނޑުމެން ތިކޮޅަށް ގޮސް ފޮލޯކުރަން ޖެހޭ ޕްރޮސީޖަރ އެއް އަޅުގަނޑުމެންނަށް އަންގަވާލަ ދެއްވިއްޔާ. ދެން އަޅުގަނޑަށް ވެސް ހަމަ މިހާތަނަށް ބަލި މީހުންނާއި ބައްދަލުކުރަން އަޅުގަނޑު ދާއިރާގެ ގޮސްފަ އެއް މައްސަލަ އެއް ދިމާވެފަ އެއް ނެތް. ކާޑު ދެއްކީމަ ވައްދާ ސެކިއުރިޓީގައި ތިބޭ ކުދިން. އެހެންވީމާ، މި މައްސަލަ މިހާތާކަށް އަޅުގަނޑަކަށް ވެސް ދިމާވެފަ އެއް ނެތް. ދެން ރޫމެއްގެ ވާހަކަ. ދެން ރޫމެއް ކޮންމެހެން އަބަދު ބަހައްޓާކަށް ޖެހެއެކޭ އަޅުގަނޑެއް ނުދަންނަވާނަން. އެއީ ހަމަ މީހަކު ނެތް ވަގުތެއްގައި ހަމަ ބަލި މީހުން ބައިވަރު މީހުން ރޫމް ބޭނުންވެފައި ތިބޭއިރު، ވަކި ބަޔަކަށޭ ކިޔާފައި ރޫމެއް ބްލޮކް ކޮށްގެން ކޮންމެހެން އުޅެންޖެހޭ ކަމަކަށް އަޅުގަނޑެއް ވެސް ނުދެކެން. އެކަމަކު މީގައި ހަމަ މިހާރު ސިޔާސީ މާޙައުލު އޮންނަ ގޮތުންނާއި މި ހުރިހާ ކަމަކާ ހުރެ އަޅުގަނޑު ދަންނަވާނީ އަޅުގަނޑުމެންނަށް ތަންކޮޅެއް ދަތިވާނެއޭ އެންމެންގެ ތެރޭގައި ގޮސް ހަމަ އޮންނަން ރޫމެއް ވާހަކަ އަކީ ނުލިބިގެން އެހެން އޮންނަން ޖެހޭއިރުގައި. ދެން އަޅުގަނޑު ދެންމެ ވޯޑާއިވެސް ވާހަކަ ދައްކާލިއިރު ވޯޑު ވިޔަސް ވެސް މައްސަލައެއް ނެތް. ވާހަކައަކީ އަޅުގަނޑުމެންގެ މީހުން އެކަނި ތިބޭ ތަނެއްގައި ވެއްޖެއްޔާ އަޅުގަނޑުމެންގެ ތިން މީހުންނަށް ވެސް ހަތަރު މީހުންނަށް ވެސް ތިބެވިދާނެ. އެކަމަކު ހަމަ ޢާއްމު ރައްޔިތުންގެ ތެރޭގައި ތިބޭނީ އެކި ވިސްނުމުގެ މީހުން. ތިބޭއިރު އަޅުގަނޑުމެން ހަމަ އުޅޭ ގޮތުން ވާހަކަ އަކީ ތަންކޮޅެއް ދަތިވާނެ އެހެން ގޮސް އޮންނަން ހަމަ ބައެއްގެ ތެރޭގައި. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ދެން އަޅުގަނޑު މި ބޭފުޅުންގެ ވާހަކަފުޅު އަޅުގަނޑުމެން އަޑުއަހާލުމުގެ ކުރީގައި އަޅުގަނޑުގެ ޚިޔާލު ދަންނަވާލާނަން. އަޅުގަނޑު ޙަޤީޤަތުގައި ވެސް އަދިވެސް ބޭނުމެއް ނުވާނެ މެންބަރެކޭ ކިޔާފައި އިތުރު ޢިނާޔަތެއް ހޯދާކަށް ނުވެސް ދާނަން ދުވަހަކު ވެސް. އެހެންނަމަވެސް، މެންބަރަކަށް ވާތީ ދެއްވާ ޢިނާޔަތެއް ވެއްޖެއްޔާ ދެއްވަން އަޅުގަނޑު ވެސް ޤަބޫލުކުރަން އިނގޭތޯ. އެއީ އަޅުގަނޑު މިހާތަނަށް ކަންތައް ކޮށްފައި ވެސް އޮންނާނީ އެހެން. އަޅުގަނޑު ދަރިއަކު ކޮޓަރި އެއް ނުލިބިގެން ވެސް ނޯންނާނެ މިއީ މެންބަރޭ ކިޔާފައި އެއްވެސް ތާކަށް ގޮސްފަ އެއް. އެ ދުވަހު ގަވާއިދުން އަޅުގަނޑަށް ލިބެންދެން ކެތްކުރިން. މިހާރު ވެސް ދެން ވެސް އަޅުގަނޑު ކަންކުރީ އެހެން އަޅުގަނޑުގެ އުސޫލަކީ ވެސް އެއީ. އެހެންނަމަވެސް، މެންބަރަކަށް ވާތީ އަޅުގަނޑަށް ޢިނާޔަތެއް ހަމައެކަނި ދީފައި އޮތީ އިމިގްރޭޝަނުން. އަޅުގަނޑު ކިއުގައި ޖެހިގެން ހުއްޓަ އައިސް ވިދާޅުވި މެންބަރުން ނުޖެހޭނެއޭ ކިއުގައި ޖެހޭކަށް ދެއްވާށޭ. އެހެންވީމާ، އެހެން ތާކުން އަޅުގަނޑަކަށް ނުވެސް ދޭ މެންބަރަކަށް ވާތީ އެއްވެސް ޢިނާޔަތެއް. އެހެންވީމާ، އަސްލު އަޅުގަނޑު ޤަބޫލުކުރާ އުސޫލެއް. އެހެންނަމަވެސް، އަޅުގަނޑު ހަމައެކަނި ބޭނުންވަނީ އަޅުގަނޑުގެ ދާއިރާގެ މީހަކު ބަލިވެގެން ތަނެއްގައި އެޑްމިޓުކޮށްފައި އޮއްވާ އަޅުގަނޑަށް އެ ތަނަށް އަޅުގަނޑާއި އަޅުގަނޑުގެ އަންހެންނަށް އަޅުގަނޑު ޤަބޫލުކުރާ ގޮތުގައި ވަދެވެންޖެހޭނެ އިނގޭތޯ. އެއީ އެ މީހުންނާ ބައްދަލުކޮށްލަން. އެ ކަމުގައި އަޅުގަނޑަށް އެހީތެރިކަން ދެއްވައިފިއްޔާ އަޅުގަނޑަށް އެ ވަރުން ފުދޭ. ދެން އެހެން ބޭފުޅުންގެ ވާހަކަފުޅުތަކަށް ތި ބޭފުޅުންނަށް ދެއްވެން އޮތް ޖަވާބެއް ދެއްވައިފިއްޔާ ވަރަށް ރަނގަޅު.
އައި.ޖީ.އެމް.އެޗުގެ އެސިސްޓެންޓު ޑިރެކްޓަރ ރަމްލާ ޙަސަން ވާހަކަދެއްކެވުން:

މިހާރު އިނގޭތޯ މެންބަރުން ވެސް ވާގޮތަކީ އަޅުގަނޑުމެންނަށް އެއީ މެންބަރެއްކަން އިނގޭ ކަމަށް ވަންޏާ އަޅުގަނޑުމެން ކިއު. އެކަމަކު، ތި ބޭފުޅުންނަށް ވެސް އެނގިވަޑައިގަންނަވާނެ ވަރަށް ދިގު ކިޔު އެއް އޮންނަނީ. އެހެންވީމާ، ތި ބޭފުޅުންނާ ދިމާކުރާނީ އެހެންގޮތަކަށް އަޅުގަނޑުމެންނާ ދިމާކުރާނީ އެހެންގޮތަކަށް ދެއްތޯ. އެެހެންވީމާ، ޕަބްލިކުން އަޅުނޑުމެންނާ ދިމާކުރާ ދިމާކުރުމަކީ ވެސް އެބަހުރި އޭގައި ހަމަ ތަޅާފޮޅުމާ ހަމައަށް ވެސް. ދެން ވާހަކައަކީ، އަތް އިސްކޮށްފައި  އެބަހުއްޓޭ އަޅުގަނޑުމެންނަށް ވެސް. އެހެންވީމާ، ވާގޮތަކީ ތި ބޭފުޅުން ފުރަތަމައިނުން ވެސް ކިޔުއަށް ވަޑައިނުގެން ވަޑައިގަންނަވާށޭ ކައުންޓަރުގައި އިންނަ ކުއްޖާ ކައިރި އަށް ވަޑައިގެންފައި ކާޑު ދައްކާފައި ވިދާޅުވާށޭ އެޕޮއިންޓްމަންޓެއް ހައްދަވާފައި ވަޑައިގެންނެވި ކަމަށް ވަންޏާ ތިމަންނަ މިއައީ މި އެޕޮއިންޓްމަންޓު ހައްދާފައި މެމޯ ހައްދަވައިދޭށޭ. އޭރުން އޭނަ އެކަން ކޮށްދޭނޭ. އެކަމަކު، ވާގޮތަކީ އަޅުގަނޑުމެންގެ ސްޓަރފުންނަށް ވެސް ކުރީގެ އެވިދާޅުވިހެން ކުރީގައި ވަރަށް މަދު މެންބަރުން ކޮޅެއް ތިބޭތީ ވަރަށް ގިނަ ބޭފުޅުންކޮޅެއް އޭގެތެރެއިން އިނގޭ. އެކަމަކު، މިހާރު ވަރަށް ގިނަ މެންބަރުން ތިބޭތީ އަޅުގަނޑުމެންނަކަށް ނޭނގޭ އިނގޭތޯ ހުރިހާ ބޭފުޅުންނެއް. އެހެންވީމާ، ވާގޮތަކީ ކިޔުގައި ހުއްޓަސް އަޅުގަނޑުމެންނަކަށް ނޭނގޭނެ އެއީ މެންބަރެއް ކަމެއް. އެ ބޭފުޅަކު އަމިއްލަފުޅަށް އެ ބޭފުޅާގެ ކާޑު ދައްކާލާފައި ތިމަންނަ މިއީ މެންބަރެކޭ ތިމަންނަ މިއައީ މިވެނި ޑޮކްޓަރަކަށް އެ ޕޮއިންޓްމަންޓު ހައްދައިގެން މެމޯ ހަދަންވެގެންނޭ. އަޅުގަނޑު ހަމަ ޔަޤީންކަމާ އެކު ދަންނަވަން ކައުންޓަރުގައި ތިބޭ ކުދީންގެ އެހީތެރިކަން ލިބޭނެ އިނގޭތޯ. ކަސްޓަމަރ ރިލޭޝަން ކައުންޓަރު ގައި ތިބޭ އެކުދިންގެ އެހީތެރިކަން ލިބޭނެ. އެކަމަކު، އެހެން ނޭނގޭ ކަމަށް ވަންޏާ އަޅުގަނޑުމެންނަށް އުނދަގޫވޭ. ދެން ދެންމެ ވިދާޅުވިހެން ކިޔުގައި ތިއްބާ އަޅުގަނޑުމެން ގޮސް ކިޔުނެރުމަކީ އަޅުގަނޑުމެންނަށް ވަރަށް ދަތިތަކާ ދިމާވާގޮތް. ދެން ތިބޭ އެންމެން ހަމަ އަރައިގަންނާނެ. ތި ބޭފުޅުންނަށް ވެސް އެނގިވަަޑއިގަންނަވާނެ އިނގޭތޯ. އެހެންވީމާ، ދެން ތިބޭ އެންމެން ހަމަ އަރައިގަންނާނެ. އެހެންވީމާ، އަޅުގަނޑުގެ ރިކްއެސްޓަކީ ތިބޭފުޅުން ކިއު އަށް ވަޑައިނުގަންނަވާށޭ. ނުގަންނަވާ ވަޑައިގަންނަވާށޭ ކައުންޓަރަށް. ވަޑައިގެން ކާޑު ދައްކާލަމުން ވިދާޅުވާށޭ ތިމަންނާ މިވެނި ޑޮކްޓަރަކަށް އެޕޮއިންޓްމަންޓު ހަދާފައޭ އޮންނަނީ. އޭރުން ކައުންޓަރުގައި އެއް ކުއްޖަކު އިނިއްޔާ ވަގުތުކޮޅެއް ހޭދަކޮށްލަން ޖެހިދާނެ. މަޑުކުރަން ޖެހިދާނެ. އެއީ ކޮންމެ ގޮތެއް ވިޔަސް އޭނަ އަށް ކައުންޓަރު ދޫކޮށްލާފައި ނުދެވޭނެ ދެއްތޯ. ދެ ކުދީން ތިބި ކަމަށްވަންޏާ އެ ކުއްޖަކު ވަދެ އެތެރެއިން ކޮންމެވެސް ގޮތަކުން އެ މެމޯ ނަގައިދޭނެ. ދެން އޮތް ވާހަކައަކީ މިހާރު ރޫމް. ރޫމު ވެސް ރިކްއެސްޓު ކުރައްވާއިރު އަޅުގަނޑުމެންނަށް އެއީ ކޮން މެންބަރެއްކަން އިނގޭ ކަމަށް ވަންޏާ އަޅުގަނޑުމެން އޭގެ އިސްކަން ދެން އިނގޭތޯ. ދީގެން މިހާރު ވެސް ހުންނާނެ ކިތަންމެ މެންބަރުންނެއް އަޅުގަނޑުމެން ރޫމް 7 ގައި ބައި ތިއްބާފައި. އެ މެންބަރު ނޫނަސް މެންބަރުގެ ފެމިލީ ވެސް. އެކަމަކު އެހެން ރޫމް ސެވަން އަށް ލާއިރު އަޅުގަނޑުމެން އެބަ ދަންނަވަން އެހެން ރޫމެއް ހުސްވެއްޖިއްޔާ އަޅުގަނޑުމެން އަބަދުވެސް މަސައްކަތް ކުރަން ރޫމް ސެވަން ހުސްކޮށް ބަހައްޓަން. އިންކޭސް މިނިސްޓަރަކަށް ވެސް ހަމަ އެކްސިޑެންޓެއް ދިމާވީމަ ވަގުތުން ގެންގޮސްދާނެ ދެއްތޯ. ގެންގޮސްފިއްޔާ ތި ބޭފުޅުން ތިވިދާޅުވާހެން ތި ބޭފުޅުން ވެސް ވޯޑަކަށް އަޅުގަނޑުމެން ވެސް ހިތްހަމަޖެހިގެނެއް ނޫން ލަނީކީ. އަޅުގަނޑުމެންނަށް ވެސް އިނގޭ ހަމަ ތި ބޭފުޅުންނަށް އަންނަ ދަތިތަކަކީ ހަމަ އަންނަ ޕްރެޝަރަކީ އަޅުގަނޑުމެންނަށް ވެސް ހަމަ އަޅުގަނޑުމެން ވެސް އެކަން އިހުސާސް ކުރާ ކަންކަން. އެހެންނަމަވެސް، މިހާރު އެހެން ލާފައި ވެސް އަޅުގަނޑުމެން އެހެން ރޫމެއް ހުސްވީމަ އަޅުގަނޑުމެން އެއްކަލަ ސީދާ ބޭފުޅާ ނޫން ކަމަށް ވަންޏާ އެބަ ޓްރާންސްފަރ ކުރަން ބޭނުންވޭ. އެހެންވާ ފަހަރު ތި ބޭފުޅުން އެބަ އިޢުތިރާޟު ކުރައްވާ ޕޭޝަންޓުން ޓްރާންސްފަރ ކުރަން އެހެން ރޫމަކަށް. އެކަމަކު، އަޅުގަނޑުމެން ޕޭޝަންޓުން މި ގެންދަނީ އެހެން ރޫމަކަށް އިނގޭތޯ. އެއީ ރޫމް ނަންބަރ ސެވަން އަށް އަޅުގަނޑުމެން މި ލަނީ. އެވަގުތު އެހެން ރޫމެއް ނެތީމަ ހުސްކޮށް. ތިއިން ކޮންމެވެސް ބޭފުޅެއްގެ އިމީޑިއަޓު ފެމިލީގެ ބޭފުޅަކު މި ލަނީ ލާއިރު ވެސް އަޅުގަނޑުމެން ބުނެދެން އަޅުގަނޑުމެން އެހެން ރޫމެއް ހުސް ވެއްޖިއްޔާ މި ރޫމް ހުސްކޮށް ބެހެއްޓުމަށްޓަކައި ޓްރާންސްފައި ކުރާނަމޭ. އެކަމަކު ވަރަށް ގިނަ ފަހަރަށް އަޅުގަނޑުމެންނަށް ދިމާވާ މައްސަލަ އެއް ތިބޭފުޅުން އިޢުތިރާޟު ކުރައްވާ ޕޭޝަންޓު އެހެން ރޫމަކަށް ގެންދަން. އެކަމަކު އަޅުގަނޑުމެން ޕޭޝަންޓު މިގެންދަނީ އެހެން ރޫމަކަށް އިނގޭތޯ. އެހެންވީމާ، އަޅުގަނޑުމެންގެ ރިކްއެސްޓެއް އަޅުގަނޑުމެންނަށް އެއްބާރުލުން ދެއްވާށޭ އަޅުގަނޑުމެން ތިބޭނީ ތި ބޭފުޅުންގެ ފަހަތުގައި އަބަދުވެސް. ދެން އެޕޮއިންޓްމަންޓު ހައްދަވަން ވެސް ތި ވިދާޅުވިހެން ހަމަ ގުޅުއްވަންވީ. އެކަމަކު ތި ބޭފުޅުން ވެސް ހަމަ ޤަބޫލުފުޅު ކުރައްވާ ފަދައިން އަޅުގަނޑުމެންނަކަށް ދުވަހުން ދުވަހަކަށް ނޯވޭ އެޕޮއިންޓްމަންޓެއް މިއަދު ވެސް އަޅުގަނޑު މެންބަރަކަށް އެޕޮއިންޓްމަންޓު ހަދައިދިނިން އެކަމަކު މިއަދު މިއީ އޭނަ ރިކްއެސްޓު ކުރިފަހުން 3 ވަނަ ދުވަސް އިނގޭތޯ. 3 ވަނަ ދުވަސް މިއަދު މީ. އަޅުގަނޑު މި ތަނަށް އައުމުގެ ކުރީގައި މިއައީ އެ ބޭފުޅާ އަށް ގުޅާފައި އެ ބޭފުޅާ އަށް ދަންނަވާފައި މާދަމާ ގެ މިވެނި ގަޑިއަކަށް ވަޑައިގަންނަވާށޭ އެޕޮއިންޓްމަންޓު ހައްދަވަން ނޫނިއްޔާ މީހަކު ފޮނުއްވިޔަސް މައްސަލަ އެއް ނެތޭ. މިވެނި ގަޑިއެއްގެ ތެރޭގައި އެޕޮއިންޓްމަންޓު މެމޯ ހައްދަވަންޖެހޭނެއޭ މިވެނި ގަޑިއެއްގައޭ ފައްޓަވާނީ. އެކަމަކު މިއީ 3 ވަނަ ދުވަސް. އަޅުގަނޑުމެންނަކަށް ނެތް އެ ދުވަހުން ދުވަހަށް ހަދާ ދެވޭކަށެއް. އެހެން ދިމާވޭ. އަޅުގަނޑުމެންނަށް ހަމަ ވެވުނު ވަރަކުން އަޅުގަނޑުމެން މި ދަނީ ހަމަ ދެމުން. އެވިދާޅުހެން ޑޮކްޓަރ ޝާންމެން ޑޮކްޓަރ އަސީލްމެން އެންމެ ބާރު ބޮޑީ. ހަފްތާގެ 6 ދުވަސް ތެރޭގައި ދެ ދުވަހު ތިއްބަވާ ކަމަށް ވަންޏާ އެ ހަފްތާ ވެސް ފަހަރެއްގައި ނުލިބި ހިނގާދާނެ. އެއީ ކުރީ ފަހަރެއްގައި ކެންސަލްވެފައި ހަފްތާއެއް އޮވެއްޖިއްޔާ އަޅުގަނޑުމެން ދެން އޮންނަ ދުވަސް އިސްކަންދޭނީ ކެންސަލްވީ މީހުންނަށް. ދެން ބައެއްފަހަރު އަޅުގަނޑުމެން އެހެން ކެސަލްވެގެން ދާއިރުގައި ހަމަ ހާފްއޭން އަވަރ ދީފައި ވެސް އެބަ ގުޅާލާފައި ދަންނަވަން މިހެން މިހެން ވެގެން މިހާރު އެބައޮތޭ ފުރުޞަތު ވަޑައިގެންނެވޭތޯއޭ. އަޅުގަނޑުމެންނަށް އިނގޭ ތި ބޭފުޅުން ވަރަށް ބިޒީ ވާނެ ވަޑައެއް ނުގަނެވޭނެ. އެކަމަކުވެސް، އަޅުގަނޑުމެން އެބަ އަހަން އެއީ ފަހަރެއްގައި ހަމަ އޮވެދާނެ ދެއްތޯ ފުރުޞަތެއް. މިސާލަކަށް އަނިބިކަނބަލުން ދައްކަވަން ވެފައި. އަނބިކަނބަލުން ގޭގައި ހުންނަވާ ކަމަށް ވަންޏާ އަނބިކަނބަލުންނަށް ވަޑައިގެންެނެވިދާނެ އެ ދޭތެރޭގައި ހަމަ. ދެން އެހެންވީމާ، އަޅުގަނޑުމެންގެ ރިކްއެސްޓަކީ އަޅުގަނޑުމެންނަށް ތި ބޭފުޅުން އެއްބާރުލުން ދޭށޭ މިތިބީ. ތި ބޭފުޅުން ވެސް އަޅުގަނޑުމެންނަށް އެއްބާރުލުން ދެއްވައިގެން މަސައްކަތް ކުރައްވާށޭ. 

އައި.ޖީ.އެމް.އެޗްގެ އެސިސްޓަންޓްސް އެންޑު ސަޕޯޓިންގ ސަރވިސަސްގެ ޑެޕިޔުޓީ ޑައިރެކްޓަރ މުޙައްމަދު ސަޢީދު ވާހަކަދެއްކެވުން:

އައްސަލާމްޢަލައިކުމް. ރޮޒައިނާ ދެންމެ ވިދާޅުވި އިމަރޖެންސީ އެއް ދިމާވާ ހާލަތުގައި އަޅުގަނޑު ހަމަ ހުރިހާ ބޭފުޅުންނަށްް އަޅުގަނޑުގެ މައްސަލަ އެއް ނެތް އައި.ޖީ.އެމް.އެޗް ގެ ވެރިންގެ ނަންބަރުތަކެއް ހާމަ ކުރުމަކީ އެއީ އައި.ޖީ.އެމް.އެޗް ގެ އިންޓަރނަލް ގަވާއިދު މަނާކުރާ ކަމެއް. އެކަމަކު އަޅުގަނޑުގެ ނަންބަރަކީ 7779899 ވަރިހަމަ ކޮންމެ ގަޑިއަކު އަޅުގަނޑާ ގުޅިޔަސް އަޅުގަނޑު ހަމަ ޔަޤީނުން ވެސް ހުންނާނީ ތި ބޭފުޅުންނާ އެކީ ކޮންމެ ވަގުތެއްގައި ވެސް ތިބޭފުޅުންނަށް މަރުޙަބާ ކިޔާނަން. އިމަރޖެންސީ ހާލަތެއް ދިމާވެއްޖެ ކަމަށް ވަންޏާ ގުޅުއްވައިދެއްވާށޭ. އަޅުގަނޑުމެން އެކަން ކޮށްލަދޭނަމޭ. 7779899 އެއް. ދެން އަނެއްކަމަކީ، އަޅުގަނޑުމެން މިދިޔަ މަހުގެ ނޮވެމްބަރުގެ 23 ވަނަ ދުވަހު ރައްޔިތުންގެ މަޖިލީހުގެ މެންބަރެއްގެ ކާފަ އޮޕަރޭޝަނެއް ކޮށްގެން ރޫމް ނަންބަރ 7 އަށް. އެހެން އެއްވެސް ގޮތެއް ނެތީމަ އަޅުގަނޑު 7 ށް ލީ. ލަމުން އަޅުގަނޑު ދެންނެވިން ޢިއްޒަތްތެރި މެންބަރަށް މަނިކުފާނޭ ދަންނަވަންތޯއޭ މިރޭ ވެސް ހަމަ މިނިސްޓަރަކު އާލާސްކަންފުޅާ ވަޑައިގަންނަވާފާނޭ. އެހެންވީމާ، ކިހިނެއްތޯއޭ. ސަޢީދު މައްސަލަ އެއް ނޯންނާނޭ. މާދަމާ ރޫމް ނަންބަރު 23 ހުސްވެއްޖެ. ހުސްވެގެން އަޅުގަނޑު ރޫމް ނަންބަރު 7 ން ރޫމް ނަންބަރ 23 އަށް ބަދަލުކުރައްވަން އެދުނީމާ، ވިދާޅުވީ އޭނާގެ ޢާއިލާ މީހުން އަޅުގަނޑާ ދިމާލަށް ބުނީ ކަލޭ ބޭނުންވަނީ ވާޒީފާގައި ހުންނަންހޭ ނޫނިއްޔާ ގެއަށް ދާންހޭ. ތެދުފުޅެއްމެ، އަޅުގަނޑު ބޭނުންވީ ވަޒީފާގައި ހުންނަން. ރޫމުން އެ މީހުން ނުނިކުތް އިނގޭތޯ. އަޅުގަނޑު އެންމެފަހުން 13 ދުވަސް ވަންދެން އޭނަ އެ ރޫމު ގައި އޮވެފައި ނިކުތީ ﷲ ގެ ކުޅަދުންވަންތައް ވެރިކަމުން އެއްވެސް ކެބިނެޓު މިނިސްޓަރަކު އާލާސްކަންފުޅާ އެ ދުވަސްކޮޅު ވަޑައެއް ނުގަންނަވާ. އެހެންވީމާ މިހިރީއޭ ކަންތައް އީ.އާރު ގައި ރޫމެއް ނެތިގެން މެންބަރެއް އޮތް ކަމަށް ވަންޏާ މެންބަރުގެ ރިލޭޓިވް އެއް އޮންނަ ކަމަށް ވަންޏާ އަޅުގަނޑުމެން ސްކްރީން ކޮށްދެމޭ. ސްކްރީނެއް ބަހައްޓާފައި ރޫމެއް ލިބެންދެން ވޯޑަށް ބަދަލުނުކޮށް މިހާތަނަށް އަޅުގަނޑުމެން ވާނީ. އެހެންވީމާ، ދަންނަވަން މިއުޅޭ އެއްޗަކީ އަޅުގަނޑުމެން ވަރަށް ބޮޑަށް އެދެމޭ ތި ބޭފުޅުން އިންޓަރނަލްކޮށް ތި ބޭފުޅުންގެ މެންބަަރުންނަށް ދަންނަވާލަ ދެއްވާށޭ ސަޢީދުމެން މި ތިބީ ތި ބޭފުޅުންނާ އެކުގައޭ 7779899 އަކާ ގުޅުއްވައި ދެއްވާށޭ ކޮންމެއިރަކު ގުޅުއްވިޔަސް އަޅުގަނޑުމެން ތިބޭނަމޭ ތިބޭފުޅުންނާ އެކު. އެކަމަކު ދެ ފަރާތުން ވެސް ހެދިފައި އޮންނަ ގަވާއިދުތައް ދެ ފަރާތުން ވެސް ޢަމަލުކުރެވެން ވާނެއޭ. އެ ބަލައި ގަންނަން ވާނެއޭ. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ދެން އައި.ޖީ. އެމް.އެޗް ގެ ފަރާތުން އިތުރު އެއްޗެއް ވިދާޅުވާން އޮތިއްޔާ އަޅުގަނޑު ފަހު ފުރުޞަތު އަރުވާނަން. ޑޮކްޓަރ އަޝްރަފަށް.

ޑޮކްޓަރު އަޙްމަދު އަޝްރަފް ޢަލީ ވާހަކަދެއްކެވުން:

އަޅުގަނޑު ދަންނަވާނީ ތި ބޭފުޅުންނަށް އެނގިވަޑައިގަންނަވަން ވާނެ އަޅުގަނޑުމެންގެ ހޮސްޕިޓަލަކީ ވަރަށް ބޮޑު ހޮސްޕިޓަލެއް ގޮތުގައި މި ދެކެނީ. ދެން ވަރަށް ގިނަ ޑިޕާޓްމަންޓްތައް ވެސް އެބަހުރޭ ވަރަށް ގިނަ ސްޕެޝަލިޓީސްތަކުގެ. އެހެންނަމަވެސް، ކޮންމެވެސް ޑިޕާޓްމަންޓެއްގައި މި ހަރަކާތްތެރިވެ ވަޑައިގަންނަވަނީ ހަމައެކަނި ދެ ޑޮކްޓަރެއް ނޫނީ 3 ޑޮކްޓަރެއް އިނގޭތޯ. އެހެންވީމާ، 1 ޑޮކްޓަރެއް ޗުއްޓީ ނަންގަވައިފިއްޔާ 2 ޑޮކްޓަރެއް މަސައްކަތްޕުޅު ކުރެއްވަމުން ގެންދަވަނީ. އެހެންވީމާ، އޭގެ މާނައަކީ ޑިއުޓީ އޯޕީޑީ ޑިއުޓީއެއް ކެންސަލް ވިޔަސް ވެސް ވާނެ ގޮތަކީ ވަރަށް ބޮޑެތި ދަތިތަކަކާ އަޅުގަނޑުމެން  ކުރިމަތިލާންޖެހޭ. އިނގޭތޯ މިހާރު ޕީ.އާރު.ސީ ގައި މުވައްޒަފުން ވެސް ތަންކޮޅެއް މަދުވީމަ ވާގޮތަކީ މި ދަންނަވާ އެއްޗަކީ އަޅުގަނޑުމެން ބޭނުމޭ ތި ބޭފުޅުންގެ ޚިދުމަތުގައި ތިބެން ތި ބޭފުޅުންނަށް އެހީތެރިކަން ފޯރުކޮށްދޭން އިނގޭތޯ. ކޮންމެ ވަގުތަކު ގުޅުއްވާލެއްވިޔަސް މައްސަލައެއް ނެތް ނޫން އެއީކީ. އަޅުގަނޑުމެން ހަމަ ސަޢީދު އެ ވިދާޅުވިހެން ނަންބަރު ވެސް އެ ދެއްވީ. އަދި އޭގެއިތުރުން އަޅުގަނޑުމެން ހޮޓްލައިނަށް ނޫނިއްޔާ އެހެން އިތުރު ނަންބަރެއް ހަމަޖައްސާފައި އަޅުގަނޑުމެން ތި ބޭފުޅުންނަށް އަރުވާނަން. ދެން މިކަހަލަ ދަތިތަކެއް ހުންނާތީވެ މިސާލަކަށް މެމޯ ހެއްދުމުގައި އަޅުގަނޑުމެން އެހީތެރިވެދޭނަން. އެހެންނަމަވެސް، އެއްކަލަ ތި ބޭފުޅުން އައި.ޖީ.އެމް.އެޗަަށް ވަޑައިގެންނެވުމަށް ފަހުގައި ދެން ގައިޑްކުރުން މިސާލަކަށް އެއީ ޑޮކްޓަރާ ހަމައަށް ގޮސް ދިނުމާއި މިކަހަލަ ކަންތައްތަކުގައި ކުޑަކޮށް އެ ޑިއުޓީއެއް ހިނގަމުންދާ ވަގުތެއްގެ ގޮތުން މުވައްޒަފުން މަދުނަމަ އަޅުގަނޑުމެންނަށް ދަތިވެދާނެ. އެހެންނަމަވެސް، އެކަންވެސް ހަމަޖެހޭތޯ އަޅުގަނޑު މަސައްކަތް ކުރާނަން. ދެން އަޅުގަނޑު ދަންނަވާނީ މި ދޭތެރެއިން އައި.ޖީ.އެމް.އެޗުގެ އެކްސްކޯ މީޓިންގ ގައި ވެސް އަޅުގަނޑު ދެންނެވިން ހޮނިހިރު ދުވަހަކީ ޕާލިމަންޓުގެ މެންބަރުންގެ ޗުއްޓީ ދުވަހަކަށް ވާތީވެ އެ ދުވަހުގެ އޯޕީޑީތައް އިތުރުކުރުމަށް އިނގޭތޯ. އެހެންނަމަވެސް، މި ވާގޮތަކީ އައި.ޖީ.އެމް.އެޗު ގައި ވެސް ސިވިލް ސަރވިސް ކޮމިޝަންގެ ގަވާއިދުގެ ދަށުން މި ކުރިއަށް ދާތީވެ ވާގޮތަކީ އެއްކަލަ ޗުއްޓީ ދިނުމާއި އޮފް ދިނުމާ މިކަހަލަ ކަންތައްތައް ހުންނާތީ ހަމަ ޑޮކްޓަރުން ވެސް އެބަ ވިދާޅުވޭ ތިމަންނަމެން ވެސް އެބަ ބޭނުންވޭ ޢާއިލާއާ އެކު އެ ވަގުތު ހޭދަކޮށްލަން މިސާލަކަށް ވައިފް، އަނބިކަނބަލުން ހުންނަވަނީ ހޮނިހިރު ދުވަހު ގޭގައި ކަމަށް ވަންޏާމު އެއީ ޗުއްޓީ ދުވަހެއް ގޮތުގައި ހައްދަވާ ލައްވަން ބޭނުންފުޅުވޭ އިނގޭތޯ. އެހެންވީމާ، މިކަހަލަ ކަންތައްތަކެއް ވެސް ހުންނާތީ އާއި އެއްކޮށް އެހެންނަމަވެސް، އަޅުގަނޑު ޤަބޫލުކުރާގޮތުގައި ހެލްތު ކޯޕަރޭޝަން އުފެދި ވަރަށް ގިނަ ކަންތައްތަކެއް ފަސޭހަވެގެންދާނެ ކަމަށް ބުއްދި ޤަބޫލުކުރެވޭތީވެ އަޅުގަނޑު ދަންނަވާނީ ކުރިއަށް އޮތް ތަނުގައި މާތް ރަސްކަލާނގެ އިރާދަފުޅުން ވަރަށް ފުރިހަމަކޮށް އަޅުގަނޑުމެން އެހީތެރިކަން ފޯރުކޮށްދިނުމުގެ ކަންތައް ހަމަޖައްސައިދެވޭތޯ މަސައްކަތް ކުރާނަމޭ. ދެން އަޅުގަނޑު އަދިވެސް އެއްފަހަރު އަޅުގަނޑު ދަންނަވަން. އަޅުގަނޑު ދެކޭގޮތުގައި ތި ބޭފުޅުން ވަރަށް ބިޒީކޮށް އުޅުއްވާތީވެ އަދި އެއާއެކު ވެސް މަޤާމުގެ ގޮތުންނާއި ދަރަޖައިގެ ގޮތުން އަޅުގަނޑު ދެކޭގޮތުގައި މި ޚާއްޞަ އެހީތެރިކަމެއް ނޫނީ ފުރުޞަތުތަކެއް އަޅުގަނޑުމެން އެބަ މަގުފަހި ކޮށްދޭންޖެހޭ ތި ބޭފުޅުންނަށް މި ކަންތައްތައް ޑޮކްޓަރަަށް ދެެއްކުމުގަޔާއި އެޑްމިޓު ކުރުމުގަ އާ މިކަހަލަ ކަންތައްތައް ތި ބޭފުޅުން ހިތްޕުޅު ހަމަޖެހިވަޑައިގަންނަވާ ކަހަލަ ގޮތަަކަށް އެ ކަންތައްތައް ބެހެއްޓޭތޯ.  އެ މަސައްކަތް އަޅުގަނޑު ކުރާނަން އިނގޭތޯ. 

ރިޔާސަތުން ވާހަކަދެއްކެވުން:

ޝުކުރިއްޔާ. ރޮޒައިނާ ވަރަށް ކުރުކޮށް ލައްވައްޗޭ ވަގުތު ވަރަށް ކުޑަތަން ވެއްޖެ. އެހެންވިމާ.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑުގެ ވާހަކައަކީ މިހާރު މިނިސްޓަރުންނަށް ވަކި ރޫމެއް އެހެން ހުންނަ ކަމަށް ވަންޏާ ކީއްވެގެންތޯއޭ މަޖިލީހުގެ މެންބަރުންނަށް ވެސް އެހެން ނުހުންނަނީ. މިހާރު އަޅުގަނޑުމެން މި ޢަމަލުކުރަނީ ކުރީގެ ޤާނޫނުއަސާސީއަކަށް ނޫން މިހާރު މި އޮންނަ ޤާނޫނުއަސާސީގެ ދަށުން ހަމަ 3 ބާރު ވަކިވެފައި. ހަމަ އަސްލު ޙަޤީޤަތަަށް ބަލަންޏާ އެއް ލެވަލްއެއްގައި މި ތިބެނީ. އެހެންކަމަށް ވަންޏާމު އަޅުގަނޑު ދެކޭގޮތުގައި މިިސްޓަރުންނަށް ވަކި ރޫމެއް ހުންނަ ކަމަށް ވަންޏާމު ހަމަ މަޖިލީސް މެންބަރުން ވެސް ހުންނަންޖެހޭނެ. ތި ވިދާޅުވާހެން ރޫމް 7 ހަމަ ބޭނުން ކުރެވިދާނެ މިނިސްޓަރުންނާއި މަޖިލިސް މެންބަރުންނާ އެންމެންނަށް އެއް ހަމައަކުން. އެހެންވީމާ، މިނިސްޓަރެއް ވަޑައިނުގަންނަވާހާ ހިނދަކު މިސާލަކަށް މަޖިލީސް މެންބަރެއް އެތާ އޮތަސް އެ ތަނުން ނެރެން އުޅެންޖެހޭނެ ކަމަކަށް އަޅުގަނޑެއް ނުދެކެން. ދެން އަނެއްކަމަކީ ކިިހިނެއްތޯއޭ ތި ބޭފުޅުން ހައްދަވަނީ މިސާލަކަށް އެއް މިނިސްޓަރެއް ރޫމް ނަންބަރ ސެވަން ގައި އޮއްވާ އަނެއް މިނިސްޓަރަކަށް ކަމެއް ވެގެން ވަޑައިގެންފިއްޔާމު. ހަމަ އެއް އުސޫލެއް ކަމަށް އަޅުގަނޑު ދެކެނީ އެ އަނެކަތި ކުރަންޖެހޭނީ. 

ރިޔާސަތުން ވާހަކަދެއްކެވުން:

އާދެ، ވަގުތު ވެސް ވަރަށް ކައިރިވެއްޖެ. އެހެންވީމާ، ރޮޒައިނާ އެއީ ފަހު މެންބަރަކު ކަމަށް އަޅުގަނޑު ބަލާފައި ދެން ނިންމާލަންވެގެން ކޮންމެވެސް އެއްޗެއް ވިދާޅުވެ ދެއްވުން އެދެން އެ އަށް. 

އައި.ޖީ.އެމް.އެޗްގެ އެސިސްޓަންޓްސް އެންޑު ސަޕޯޓިންގ ސަރވިސަސްގެ ޑެޕިޔުޓީ ޑައިރެކްޓަރ މުޙައްމަދު ސަޢީދު ވާހަކަދެއްކެވުން:

އައްސަލާމްޢަލައިކުމް ވަރަށް ރަނގަޅު ޙަޤީޤަތުގައި މިހާރު ވެސް ޢަމަލުކުރަމުން ދަނީ ތިހެން. ރައްޔިތުންގެ މަޖިލީހުގެ މެންބަރެއް ކަމަށް ވަންޏާމު ރޫމް 7 ގައި އަޅުގަނޑުމެން ބާއްވަނީ. އެކަމަކު، ރައްޔިތުންގެ މަޖިލީހުގެ މެންބަރެއްގެ ރިލޭޓިވެއް ރިލޭޓިވް އަޅުގަނޑު މި މާނަ މި ކުރީ އޭނަގެ ކާފަ އިނގޭތޯ. ރައްޔިތުންގެ މަޖިލީހުގެ މެންބަރެއް ކަމަށް ވަންޏާމު އަޅުގަނޑުމެން ރޫމެއް ހުސްވަންދެން މަޑެއް ނުކުރަން. ރޫމް ނަންބަރ ސެވަން އަށް އަޅުގަނޑުމެން ދާނަން އިނގޭތޯ. މިހާރު ވެސް ހިނގަމުން ދާނީ އެހެން ކުރިއަށް އޮތް އެތަނުގައި ވެސް އަޅުގަނޑުމެން މަސައްކަތް ކުރާނީ އެހެން. އެކަމަކު، ރައްޔިތުންގެ މަޖިލީހުގެ މެންބަރެއްގެ ދަރިޔަކު ނޫނިއްޔާ ބައްޕަ، މަންމަ، ކާފަ، ބޮޑުދައިތަ ކަމަށް ވަންޏާމު އަޅުގަނޑުމެން އެހެން ރޫމަކަށް ޝިފްޓު ކުރާނަން އިނގޭތޯ. އެއީ އަޅުގަނޑުމެން އެ ކަންތައް އޮންނަ ގޮތަކީ.
ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ. އަޅުގަނޑަށް ހީވަނީ ވަރަށް ގިނަ ވާހަކަތަކެއް ދެއްކިޖެހެން އަޅުގަނޑު އައި. ޖީ. އެމް. އެޗުގެ ބޭފުޅުންނަށް ޔަޤީންކަން އަރުވަން އަޅުގަނޑުމެންގެ ފަރާތުން މެންބަރުންގެ ފަރާތްޕުޅުން ފުރިހަމަ ކޮށްފައި ފޮނުވަންޖެހޭ ފޯމް ނުފޮނުވި އޮތް ކަމަށް ވަންޏާ ދެން އަޅުގަނޑުމެން މި ކޮމިޓީ އަލަށް އެކުލަވާލެވިގެން މި ބޭއްވުނީ އަޅުގަނޑުމެންގެ މިކަހަލަ ބައްދަލުވުމެއް. ދެން އަޅުގަނޑު އެކަންތައް ހަމަޖައްސާފައި ތި ބޭފުޅުންނަށް އެ މަޢުލޫމާތުތައް އަރުވާނެ ކަމުގެ ޔަޤީންކަން އަރުވަން. ދެން އަޅުގަނޑުމެންގެ މެންބަރުންގެ ފަރާތްޕުޅުން ވެސް އެ ދެއްކެވި ވާހަކަފުޅުތަކުގެ އަލީގައި ތި ބޭފުޅުންނަށް ދެއްވެން ހުރި އެހީތެރިކަން ވެސް ތިވިދާޅުވީ. ދެން އައި.ޖީ.އެމް.އެޗަކީ ވަރަށް ހަލަބޮލި މައިދާނެއްގައި މަސައްކަތް ކުރާ ތަނަކަށް ވާއިރު ވެސް ތި ބޭފުޅުންގެ ވަގުތު ތަކުގެ ތެރެއިން ވަގުތުކޮޅެއް ހުސްކޮށް ދެއްވައިގެން އަޅުގަނޑުމެންނާއި ބައްދަލުކޮށްލާ އަޅުގަނޑުމެންނާ ހިއްސާކޮށްލަ ދެއްވި މަޢުލޫމާތަށްޓަކައި ވަރަށް ބޮޑަށް ޝުކުރު ދަންނަވަން. އަޅުގަނޑުމެންގެ މެންބަރުން ކުޑަ މަސައްކަތަކަށް މަޑުކޮށްލަ ދެއްވުން އަޅުގަނޑު އެދެން އިނގޭތޯ. ވަރަށް ބޮޑަށް ޝުކުރިއްޔާ. (ވަގުތުކޮޅަކަށްފަހު). އާދެ، ޝުކުރިއްޔާ. އަޅުގަނޑު ދަންނަވާލަން ބޭނުންވީ ތި ބޭފުޅުންގެ ފައިލްކޮޅުގެ ތެރޭގައި ހުންނާނެ މިހާރު ޢާއްމު ކޮމިޓީ އަށް ފޮނުއްވާފައިވާ މައްސަލަތަކާއި ގަވާއިދުގެ ޑްރާފްޓަކާއި، މިހާތަނަށް މެންބަރުންގެ އިންޝުއަރެންސް ކަންތައް ހަމަޖެއްސުމުގައި ކަން ގޮއްސަވާ ގޮތުގެ ކަރުދާހެއް. ދެން ވަރަށްގިނަ މަސައްކަތްތައް އެބަހުއްޓޭ. އެހެންވީމާ، ހަފްތާއަކު އެންމެ ޖަލްސާ ބާއްވައިގެން ފަރުޖެއްސޭކަށް ނެތޭ. އެހެންވީމާ، އަޅުގަނޑުމެން މާދަމާ ޖަލްސާ އެއް ބޭއްވުމާ މެދު ދެކެވަޑައިގަންނަވަނީ ކިހިނެއްތޯ. އަޅުގަނޑުމެންނަށް މާދަމާ މި ގަޑި އެއް ނެތް ލިބޭކަށް ކަންދިމާވި ގޮތުން. އެއީ ސަރުކާރުގެ މަސްއޫލިއްޔަތު އަދާކުރާ ގޮތް ބަލާ ކޮމިޓީ އޮތީ އެ ވަގުތުކޮޅު ނަގާފައި. ދެން ބުދަދުވަހުގައި އޮތީ ޤައުމީ ޔުނިވަރސިޓީ ކޮމިޓީ އެ ވަގުތުކޮޅު ނަގާފައި. ދެން މި އަޅުގަނޑުމެންނަށް މާދަމާ ލިބެން މި އޮތީ 12:30 ން 1:30 ށް. އެއީ އެކަމަކު ހުސް ވަގުތުކޮޅެއް. އެހެންވީމާ، އަޅުގަނޑުމެން ދެން ޤައުމީ ޔުނިވަރސިޓީ ކޮމިޓީ އެއީ ވަގުތީ ކޮމިޓީ އަކަށްވާތީ އެ ކޮމިޓީގެ ވަގުތު ހުސްވީމާ އެ ސްލޮޓު އަޅުގަނޑުމެންނަށް ލިބިދާނެ އިނގޭތޯ. ކިހިނެއްތޯ ފެނިވަޑައިގަންނަވަނީ. މިދެންނެވީ ޤައުމީ ޔުނިވަރސިޓީ ކަންތައް ދިރާސާކުރާ ކޮމިޓީ އަށް އޮތް ވަގުތަކީ ބުދަދުވަހުގެ އޮންނަ، ނުވާނެ ދެއްތޯ. މާދަމާ މި ދެންނެވީ ހަމައެކަނި އޮތް ވަގުތަކީ 12:30 ން 1:30 ށް، ކީކޭތޯ. މައްސަލަ އެއް ނެތް އަޅުގަނޑު ވެސް 12:30 ން ބޭނުން 10 ވަރަކަށް މިނިޓް. އެހެންވީމާ، އޯކޭތޯ ޤަސަމް 1 ޖަހާއިރު. މާދަމާ މި ގަވާއިދު، އަޅުގަނޑުމެން މި ކޮމެޓީ އަށް ހުށަހެޅިފައި ހުރި ވަރަށް ބައިވަރު މައްސަލަތައް އެބަހުރި ކަންކަން ނިންމަން އިނގޭތޯ. އެއީ މި ތަނަކީ، ޢާއްމުގޮތެއްގައި އޮތީ ބްރޯޑްކާސްޓު ކުރުމަށްޓަކައި މި ތަނުގެ ފައިބަރ ކޭބަލް ގުޅުމުގެ މައްސަލަ އާއި އެކަހަލަ، އެ ޒާތުގެ ދެތިން ކަމެއް އެބަ އޮތް. އެހެންވީމާ، މާދަމާ 12:45 ށް ހަދަންވީނޫންތޯ. އާދެ، 12:45 ށް ހަދާނީ. ވޯޓަކަށް ދާނީ ދެއްތޯ. އެހެންވީމާ، އެހެންކަމަށް ބަލާފައި ނިންމާލާނީ.
ތިނަދޫ ދާއިރާގެ މެންބަރު މުޙައްމަދު ޤަސަމް ވާހަކަދެއްކެވުން:
ދެންމެ އައި.ޖީ.އެމް.އެޗުގެ ބޭފުޅުން ވަޑައިގެންވެސް އެ ބޭފުޅުންނަށް ވާހަކަދައްކާ ކަންތަކާއި، އެ ބޭފުޅުންނަށް އެންމެބޮޑު އުނދަގުލެއް ދިމާވެގެން މިއުޅެނީ ރައްޔިތުންގެ މަޖިލީހުގެ މެންބަރުންގެ މަޢުލޫމާތު ތައް އެ ބޭފުޅުންނަށް ނާރުވައިގެން. އަޅުގަނޑަށް ހީވާގޮތުން ވެއްޖެއްޔާ މެންބަރުންނަށް މިކަން ދޫކޮށްލާފައި އޮތިއްޔާމު މި ދައުރު ނިމިގެންދާއިރު ވެސް މި މަޢުލޫމާތު ނުލިބި ހުންނާނީ. ޙަޤީޤަތުގައި އަޅުގަނޑުމެންގެ ކަންތައްތައް ވަރަށް ފަރުވާކުޑަކޮށް މިދަނީ. މީގެ ކުރިން އަޅުގަނޑުމެންގެ އިންޝުއަރެންސް ކަންތައް ވެސް ހަމަޖެހިގެން މި ދިޔައީ ރައްޔިތުން މަޖިލިސް ސްޓާފުން ކޮންމެ މެންބަރަކަށް ވަކިވަކިން ގުޅައިގެން އެ މަޢުލޫމާތު ތައް ހޯއްދަވައި އެއްކުރައްވައިގެން މިކަންތައް ޙަޤީޤަތުގައި ނިމިފައި މި އޮތީ. އެހެންވީމާ، އަޅުގަނޑު އެދެން އިންޝުއަރެންސްގެ މަޢުލޫމާތު ތަކާއި އެއްޗެހި، މި ފޯމްތަކާއި އެއްޗެހި ފުރުއްވި އުސޫލުން ރައްޔިތުންގެ މަޖިލީހުގެ ހުރިހާ މެންބަރުންނަށް ވަކިވަކިން ގުޅުއްވައިގެން ރައްޔިތުންގެ މަޖިލީހުގެ މެންބަރުންނާއި، އަނބިދަރިންނާއި، މެންބަރުންގެ މައިންބަފައިންގެ މަޢުލޫމާތު ތައް އައި.ޖީ.އެމް.އެޗަށް ވީހާވެސް އަވަހަކަށް ފޮނުވައިދިނުން. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. ދެން އަޅުގަނޑަށް ހީވަނީ މިއަދު ނިންމާލަންވީހެން. ދެން މާދަމާ އަޅުގަނޑުމެން، އިލްހާމު ވަރަށް މުހިންމު ވާހަކަ އެއް ވެއްޖިއްޔާ އަޅުގަނޑު ފުރުޞަތު އަރުވަފާނަން. އެހެންވީމާ، މާދަމާ 12:45 ގައި ބައްދަލުވުން ބާއްވަން އަޅުގަނޑުމެން ހަމަޖައްސާ އިލްހާމަށް ހަމަ 30 ސިކުންތު ވަންދެން އެއްޗެއް ވިދާޅުވެފައި ނިންމަން.

ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:
ވަރަށް އަވަހަށް ފާސްޓުކޮށް އަޅުގަނޑު ދަންނަވާލަން. އަޅުގަނޑު ދަންނަވަން ބޭނުންވަނީ ފުރަތަމަ ވެސް މީގައި މިތާގެ ހުންނާނެ ޑާޓާގެ ހުރިހާ މަޢުލޫމާތުތައް. އައި.ޖީ.އެމް.އެޗުގައި ހުންނާނެ އަނބިދަރިންނާއި، މަންމަ އާއި ބައްޕަ އާއި، މަންމަ އާއި ބައްޕަ ނޫން. މަޖިލިސް މެންބަރާއި އަންހެނުންނާއި ދަރިންނާއި، މަޢުލޫމާތު މިހާރު ވެސް މިތާ ހުންނާނެ. އިތުރަށް ބޭނުންވަނީ މަންމަ އާއި ބައްޕަ. އަޅުގަނޑަށް ހީވަނީ މޭޒުކޮޅު މައްޗަށް މާދަމައިން މާދަމާ ވެސް ފޮނުވާލައިގެން އެ ދޭތި ކަލެކްޓުކޮށްލީމަ ނިމުނީ. އަޅުގަނޑަށް ފެންނަނީ ހަމަ މަޖިލީހުގެ މޭޒު މައްޗަށް ފޮނުވަން. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، ޝިފާޒު ދެން ނިންމާލަން ދެއްތޯ. އެހެންވީމާ، އެއްޗެއް ވިދާޅުވޭ. 
ބާރަށު ދާއިރާގެ މެންބަރު މުޙައްމަދު ޝިފާޒު ވާހަކަދެއްކެވުން:
އަޅުގަނޑު ދަންނަވާލަން ބޭނުންވަނީ މާދަމާ 12:45 އެ ގަޑިއަކީ އަޅުގަނޑުމެންނަށް އެހާ ކޮންފޮޓަބަލް ގަޑިއެއް ނޫނޭ. މަޖިލީހުގެ ބްރޭކު ގަޑީގައި ކޮމިޓީ އެއް ފެށީމާ އަޅުގަނޑުމެންނަށް ވަރަށް އުނދަގޫވޭ. އެ ގަޑިއަށް އަޅުގަނޑުމެން ރާވާފައި ހުރި އެތައް ކަމެއް ހުރޭ ކޮންމެ ދުވަހަކު ވެސް. އެހެންވީމަ.

_______________


































































PAGE  

